
25 ОКТЯБРЬ – ИЧКИ ИШЛАР ОРГАНЛАРИ ХОДИМЛАРИ КУНИ 

ДАВЛАТ ВА ХАЛ¯ ТАЯНАДИГАН АСОСИЙ УСТУН – ¯ОНУН
УНИНГ КУЧИНИ АМАЛДА НАМОЁН ЭТАДИГАН ЭНГ САМАРАЛИ ТИЗИМ 

ЭСА ИЧКИ ИШЛАР СОҲАСИ
Маънавий-маърифий тараққиётнинг 

умумэътироф этилган тамойилларидан 
бири — инсонпарварлик. Тамаддун ўл-
чами — инсоннинг тинч яшаш ҳуқуқи-
ни, қадр-қимматини ҳимоя қилиш ва ҳар 
бир шахснинг эркин ҳаёт кечиришини 

 таъминлаш. Шу маънода, ички ишлар 
 органлари  мамлакатда жорий этилган 
 қоидаларга талаб даражасида амал қили-
ниши, давлат стратегияларини ҳимоялаш-
да муҳим ўрин тутади.

Комиссия фаолиятининг асосий натижалари, жум-
ладан, савдо-иқтисодий ва инвестициявий соҳаларда-
ги ўзаро манфаатли ҳамкорлик лойиҳаларини илгари 
суриш масалалари кўриб чиқилди.

Ўзаро савдо ҳажмини ошириш, саноатда, ёқил-
ғи-энергетика мажмуида, кимё, фармацевтика, 

 тўқимачилик, озиқ-овқат ва бошқа тармоқларда 
 кооперация лойиҳаларини амалга ошириш муҳим-
лиги қайд этилди.

Ўзбекистон ва Россиянинг етакчи корхоналари ўрта-
сидаги амалий шерикликни кенгайтириш бўйича икки 
томонлама дастурни тайёрлашга келишиб олинди.

Қўшма Лойиҳа офисинининг самарали фаолиятини 
давом эттириш, бизнес ташаббуслари ва ҳудудлараро 
алмашинув лойиҳаларини қўллаб-қувватлаш масала-
ларига алоҳида эътибор қаратилди.

ЎзА 

ªЗБЕКИСТОН ПРЕЗИДЕНТИ РОССИЯ ФЕДЕРАЦИЯСИ 
²УКУМАТИ РАИСИНИНГ ªРИНБОСАРИНИ ¯АБУЛ ¯ИЛДИ

ЭНЕРГИЯ ТАЪМИНОТИ 
БªЙИЧА ИШЛАР ²ОЛАТИ 

КªРИБ ЧИ¯ИЛДИ

Маълумки, жорий йил 23 сентябр-
да бу ҳақда Вазирлар Маҳкамаси қа-
рори қабул қилинган. Ҳар бир вилоят, 
туман ва йўналишлар кесимида ало-
ҳида режа-жадваллар ҳамда чора-
тадбирлар ишлаб чиқилиб, манбала-
ри белгиланган.

Йиғилишда энергетика вазири ва 
вилоят ҳокимлари бу борада бажа-
рилган ишлар бўйича ҳисобот берди.

Қайд этилганидек, аҳолини, авва-
ло, электр энергияси билан узлуксиз 
таъминлаш чоралари кўрилмоқда. 
Бунинг учун тўртинчи чоракда 21 
миллиард киловатт соат, келгуси йил 
бошида қарийб 22 миллиард кило-
ватт соат электр ишлаб чиқариш ре-
жалаштирилган. Шунингдек, куз-қиш 
мавсумида аҳолига 10 миллиард куб 
метр табиий газ етказиб берилиши 
белгиланган.

Давлатимиз раҳбари бу жараёнда 
исрофга йўл қўймаслик учун газ қу-
дуқларидан истеъмолчигача бўлган 
тизимни тўлиқ рақамлаштириш бўйи-
ча кўрсатма берди.

Табиий газ тармоғидан узоқдаги 
қишлоқ ва овуллар, ижтимоий объ-
ектларга суюлтирилган газ ва кўмир 
етказиб берилади. Президентимиз 
қайси ҳудудга яна қўшимча захира 
керак бўлса, таъминлаб берилишини 
таъкидлади.

— Барча тармоқ ва ҳудуд раҳ-
барлари бу масалада масъулиятини 

икки карра ошириб, аҳолини рози қи-
лиши, ҳеч бир мурожаатни эътибор-
сиз қолдирмасдан, тезкор ҳал этиши 
лозим, — деди Шавкат Мирзиёев.

Энергетика вазирлигига аҳоли-
нинг энергия манбалари билан таъ-
минланганлик ҳолатини реал вақт 
тартибида мунтазам назорат қилиб 
бориш топширилди. Юзага келади-
ган муаммоларни бартараф этишда 
“колл-марказ”лар ва ҳудудий ишчи 
гуруҳлар фаолияти муҳим экани 
қайд этилди.

Энергия манбаларини иқтисод 
қилиш масаласига алоҳида эътибор 
қаратилди. Дунёда энергетика соҳа-
сида рўй бераётган муаммолар мин-
тақамизга ҳам таъсир кўрсатаётгани, 
бундай вазиятда тежамкорлик дол-
зарб экани айтиб ўтилди. Шу боис, 
барча муассасаларда энергия тежов-
чи технологиялар ўрнатиш, одамлар-
нинг бу борада дахлдорлигини оши-
риш муҳимлиги таъкидланди. 

Йиғилишда корхоналарни мо-
лиявий соғломлаштириш, тижорат 
банкларининг барқарорлигини оши-
риш масалаларига тўхталиб ўтилди. 
Кредитлар эвазига ишга туширилган 
лойиҳаларни тўлиқ қувватга олиб чи-
қиб, уларнинг муддати ўтган қарздор-
лигини камайтиришга кўмаклашиш 
бўйича топшириқлар берилди.

ЎзА

Президент Шавкат Мирзиёев 24 октябрь 
куни куз-қиш мавсумида иқтисодиёт 

тармоқлари ва ижтимоий соҳа 
муассасаларининг барқарор ишлашини 
таъминлаш бўйича йиғилиш ўтказди.

Ўзбекистон Республикаси Президенти Шавкат Мирзиёев 24 октябрь куни Россия Федерацияси  
Ҳукумати Раисининг ўринбосари, саноат ва савдо вазири, Ҳукуматлараро қўшма комиссия ҳамраиси  

Денис Мантуров бошчилигидаги делегацияни қабул қилди.

Ҳурматли ички ишлар тизими 
 ходимлари!

Қадрли офицер ва генераллар, 
сержант ва сафдорлар!

Муҳтарам фахрийлар!
Аввало, сизларни 25 октябрь — 

 Ўзбекистон Республикаси ички иш-
лар органлари ходимлари куни билан 
чин қалбимдан самимий муборакбод 
 этаман.

Ҳеч шубҳасиз, халқимиз сизларни 
ўз ҳаётини эл-юрт тинчлиги ва осо-
йишталигини таъминлаш, фуқаролар-
нинг ҳуқуқ ва эркинликларини ҳимоя 
қилишдек олижаноб ишга бағишлаган, 
муқаддас қасамёдига содиқ инсонлар 
деб билади ва машаққатли хизматин-
гизни муносиб эътироф этади.

Янги Ўзбекистонда “Инсон қадри 
учун” деган эзгу тамойил асосида 
олиб бораётган ислоҳотларимизни 
ҳаётга муваффақиятли жорий этишда 
ички ишлар тизими ходимлари давла-
тимиз ва жамиятимизнинг мустаҳкам 
таянчи бўлиб хизмат қилмоқда.

Бугунги кунда дунёда ҳукм сураёт-
ган мураккаб ва таҳликали шароитда 
мамлакатимиз хавфсизлиги ва ҳуду-
дий яхлитлигини таъминлаш, жамия-
тимизда тинчлик ва ҳамжиҳатликни 
мустаҳкамлаш қанчалик муҳим вази-
фа эканини барчамиз яхши англай-
миз. Шу боис, кейинги йилларда ички 
ишлар тизимини ислоҳ қилишга усту-
вор эътибор қаратилмоқда.

Бу борада барча ҳудудларимизда 
хавфсиз шароит яратиш, тинчлик ва 
осойишталикка қарши таҳдидларга тў-
лиқ барҳам бериш мақсадида ишлаб 
чиқилган Ўзбекистон Республикаси-
нинг жамоат хавфсизлиги концеп-
цияси ҳамда 2022-2025 йилларда 
жамоат хавфсизлигини таъминлаш 
тизимини ривожлантириш страте-
гияси изчил амалга оширилмоқда.

Мазкур ҳужжатларга асосан, илк 
бор ҳар бир туман ва шаҳарда фу-
қаролар хавфсизлигини ишончли 
таъминлаш бўйича 10 та давлат идо-
расининг ҳамкорликда ишлаш меха-
низмлари ва вазифалари белгилаб 
берилди. Фуқаролар ҳуқуқларини ҳи-
моя қилиш тизимини сифат жиҳатдан 
янги босқичга кўтаришга қаратилган 
замонавий иш услублари амалиётга 
татбиқ этилмоқда.

Жиноятчиликнинг олдини олиш, 
унинг сабабларини бартараф этиш 
мақсадида ҳуқуқбузарликларни “ма-
ҳаллабай” ва “соҳабай” муҳокама 
қилиш тизими жорий қилинди. Жи-
ноятлар нисбатан кўп содир этилган 
маҳаллаларда ташкил этилган ҳуқуқ-
тартибот масканларида ҳуқуқни муҳо-
фаза қилувчи идораларнинг биргалик-
даги фаолияти йўлга қўйилди.

Вояга етмаганлар ўртасида ҳу-
қуқий маданиятни кенг тарғиб этиш 
ҳамда турли салбий иллатларнинг 
олдини олиш мақсадида мактаблар-
да 2 мингдан ортиқ инспектор-психо-
лог лавозимлари жорий этилди ва бу 
ўзининг дастлабки ижобий самарала-
рини бермоқда.

Профилактика инспекторининг 
маҳаллада ҳоким ёрдамчиси, ёшлар 
етакчиси ва хотин-қизлар фаоли би-
лан ҳамкорликдаги фаолиятининг 
йўлга қўйилгани кўплаб ҳуқуқбузар-
ликларга барҳам бериш ҳамда хотин-
қизларни зўравонлик ва турли таз-
йиқлардан ҳимоя қилиш учун шароит 
яратмоқда.

Ички ишлар органларининг кунда-
лик фаолиятини инновацион ёнда-
шувлар, рақамли технологиялар ва 
илм-фан ютуқларига таянган ҳолда 
ташкил этиш, фуқароларнинг ҳаёти, 
қадр-қиммати ва мол-мулкини кибер-
маконда ишончли ҳимоя қилиш бў-
йича илғор хорижий тажрибалар асо-
сида самарали методикалар ишлаб 
чиқилаётганини алоҳида таъкидлаш 
лозим.

Ўтган йилдан бошлаб жиноят ва 
ҳуқуқбузарлик ҳолатлари бўйича 
барча ариза ва хабарларни авто-
матлаштирилган тарзда қайд этувчи 

“102” тизими жорий қилинди. Вилоят 
марказлари ва йирик туманларда  
75 та ситуацион марказларнинг таш-
кил этилгани кўча ва жамоат жойла-
рида вазиятни масофадан туриб ку-
затиш ҳамда аҳоли осойишталигини 
таъминлашга қаратилган куч ва воси-
таларни самарали бошқариш имко-
ниятини яратди.

Ҳаётимизнинг барча жабҳалари қа-
тори ички ишлар органлари фаолияти-
ни либераллаштириш, соҳада очиқлик 
ва ошкоралик муҳитини кучайтириш, 
инсонпарвар ва халқчил тизимга ай-
лантириш мақсадида муҳим чора-тад-
бирлар амалга оширилмоқда.

Айни пайтда, соҳага рақамли тех-
нологияларни кенг жорий этиш орқа-
ли фуқаронинг шахсини аниқлаш учун 
уни ички ишлар органларига олиб ке-
лиш амалиётидан воз кечиб, электрон 
қурилма ёрдамида аниқлаш тизимини 
жорий этиш устида ишлар олиб бо-
рилмоқда.

Ўтган йили қабул қилинган “Ички 
ишлар органларида маънавий-маъ-
рифий ишларни ташкил этиш концеп-
цияси”нинг ҳаётга изчил татбиқ эти-
лиши натижасида соҳа ходимларида 
ватанпарварлик руҳини кучайтириш, 
уларнинг маънавий дунёқарашини 
бойитиш, муомала маданиятини юк-
салтириш бўйича амалга оширилган 
тизимли чора-тадбирлар аҳоли билан 
ишлаш амалиётига ижобий таъсир 
кўрсатди.

Тизимда эришилган ютуқларнинг 
ёрқин намунаси сифатида маънавий-
маърифий тарғибот йўналиши бўйи-
ча “Энг намунали вазирлик ва идора” 
танловида Ички ишлар вазирлиги 
жамоаси 2021 йилда иккинчи ўрин-
ни, жорий йилда эса фахрли биринчи 
ўринни қўлга киритганлигини алоҳида 
эътироф этиш жоиз.

Ҳурматли соҳа вакиллари!
Ички ишлар органлари фаолияти-

ни такомиллаштириш, унинг таркибий 
тузилмаларини оптималлаштириш, 
аҳоли осойишталигини таъминлаш, 
соҳада коррупцияга қарши кураш са-
марадорлигини оширишга қаратилган 
ишларимиз бундан кейин ҳам изчил 
давом эттирилади.

Бугунги кунда мавжуд имконият 
ва салоҳиятимиз, кейинги йиллар-
да  орттирган тажрибамиздан, илғор 
хорижий ютуқлардан фойдаланган 
ҳолда, соҳадаги ислоҳотларни янги 
босқичга кўтариш энг муҳим вазифа-
лардан биридир.

Бу борада мамлакатимизда 
 “Қонун — устувор, жиноятга жазо 
муқаррар” деган қоидани ҳаётга 
татбиқ этишда аввало халққа энг 
яқин касб эгалари сифатида ички 
ишлар ходимларининг ўзлари бар-
чага ўрнак ва намуна бўлишлари 
зарур, деб ўйлайман. 

Тизимга замонавий технология-
лар ва иш услубларни жорий этиш, 
профессионал етук кадрларни тайёр-
лаш, соҳа ходимларини ижтимоий ва 
ҳуқуқий қўллаб-қувватлаш тизимини 
такомиллаштириш каби масалаларга 
алоҳида аҳамият қаратишимиз лозим.

Ички ишлар тизимидаги ислоҳот-
ларимизнинг амалий натижасини 
соҳанинг ҳар бир ходими, биринчи 
навбатда, халқимиз ўзининг кундалик 
ҳаётида сезиши учун барча куч ва им-
кониятларимизни сафарбар этамиз.

Фурсатдан фойдаланиб, фидо-
корона меҳнатингиз, Ватанимиз ва 
халқимизга садоқатингиз учун барча 
юртдошларимиз номидан чуқур мин-
натдорлик билдираман.

Сизларни бугунги қутлуғ байрам 
билан яна бир бор самимий табрик-
лаб, барчангизга мустаҳкам соғлиқ, 
оилангизга файзу барака, масъулият-
ли ва шарафли фаолиятингизда ул-
кан муваффақиятлар тилайман.

Шавкат МИРЗИЁЕВ,
Ўзбекистон Республикаси 

Президенти

ИЧКИ ИШЛАР ОРГАНЛАРИ 
ХОДИМЛАРИ ВА 
ФАХРИЙЛАРИГА

Мамлакатимиз ички ишлар ор-
ганларидаги кўп йиллик самарали 
меҳнати, халқимиз осойишталиги ва 
жамоат хавфсизлигини таъминлаш, 
тинчлик ва барқарорликни мустаҳ-
камлашга қўшган муносиб ҳиссаси, 
жиноятчиликка қарши курашиш, ҳу-
қуқбузарликлар профилактикаси са-
марадорлигини ошириш, фуқаролар-
нинг ҳуқуқ ва эркинликлари, қонуний 
манфаатларини ҳимоя қилиш йўлида-
ги ибратли фаолияти, шарафли бур-
чини бажаришда мардлик ва жасорат 

намунасини кўрсатгани, ёш авлод-
ни она Ватанга муҳаббат ва садоқат 
 руҳида тарбиялаш борасидаги ало-
ҳида хизматлари учун қуйидагилар 
 мукофотлансин: 

“Мардлик” ордени билан

Собиров Азизбек Улуғбекович — 
Қорақалпоғистон Республикаси Ички 
ишлар вазирлиги бошқарма бошлиғи

Ўзбекистон Республикаси Президентининг
Ф А Р М О Н И

ИЧКИ ИШЛАР ОРГАНЛАРИ 
ХОДИМЛАРИ КУНИ 

МУНОСАБАТИ БИЛАН 
БИР ГУРУ² ХОДИМЛАРНИ 
МУКОФОТЛАШ Тª¡РИСИДА

Бу йил мамлакатимиз мустақиллиги ва суверенитети, 
халқимизнинг тинч ва осойишта ҳаётини ишончли ҳимоя 
қилишга қодир бўлган Ўзбекистон Ички ишлар органлари 
фаолиятининг 31 йиллиги кенг нишонланмоқда. Шу муносабат 
билан Янги Ўзбекистон ички ишлар органларининг бугунги 
қиёфаси ҳақида сўз юритишни жоиз топдик.

“Давлат фуқаролик хизмати тўғ-
рисида”ги қонун бу борада муҳим 
дастуруламал бўлаётир. Мазкур 
қонуннинг қабул қилиниши “Халқ 
давлат органларига эмас, давлат 
органлари халққа хизмат қилиши 
керак” деган тамойилни тўла рўёбга 
чиқариш, давлат фуқаролик хизма-
тининг ташкилий-ҳуқуқий механиз-
мини тартибга солиш учун мустаҳ-
кам ҳуқуқий пойдевор бўлди. 

Қонунда белгиланган вазифалар-
ни рўёбга чиқариш мақсадида кенг 
қамровли ишлар олиб борилмоқда. 
Хусусан, бугунги кунга келиб, дав-
лат органлари ва ташкилотларидаги 
раҳбарлик лавозимлари учун кадр-
лар захирасини шакллантириш иш-
лари амалга оширилди. Жумладан, 
Давлат хизматини ривожлантириш 
агентлиги ҳамда Давлат бошқаруви 
академияси томонидан ишлаб чи-
қилган махсус дастур асосида мил-
лий кадрлар захирасига киритилган 
номзодлар учун қисқа муддатли 
малака ошириш курслари ташкил 
 этиляпти. 

Навбатдаги курсда Андижон, Бу-
хоро, Навоий, Наманган, Тошкент, 
Фарғона вилоятлари ва Тошкент 
шаҳридан миллий кадрлар захи-
расига олинган номзодлар малака 
оширди.

Ўқув давомида ҳам назарий, 
ҳам амалий машғулотлар ташкил 
этилди. Машғулотларни тегишли 
вазирлик ва идоралар раҳбарлари, 

Ана шундай чора-тадбирлар натижа-
си таълим соҳасида ҳам акс этмоқда. 
Оилавий шароити оғир, шартнома асо-
сида таълим олаётган 31 та оила фар-
зандларига 93 миллион сўмлик, шунинг-
дек, Халқ қабулхоналарига мурожаат 
қилган 426 нафар фуқарога 1,3 мил-
лиард сўм моддий ёрдам кўрсатилган. 

“Маҳалла”  хайрия жамоат фонди На-
манган вилоят бўлими раҳбари Аҳмад-
жон Мукаррамовнинг таъкидлашича, 
шаҳар ва туманлардаги оилаларнинг 
мурожаатлари мунтазам ўрганилиб, 
моддий, ҳуқуқий ёрдам кўрсатилмоқда. 
Масалан, сўнгги бир ой давомида ол-
тита оиланинг уй-жойи таъмирланди, 
учтаси ногиронлик аравачаси, иккитаси 
маиший техника воситалари билан таъ-
минланди, ўн учта оилага даволаниши 
учун моддий ёрдам кўрсатилди.   

— Аҳли донишлар “Қанча ёрдам 
кўрсатиш эмас, қандай ҳолатда кўмак-
лашиш муҳим”, деган экан. Шу маъно-
да, оғир турмуш шароитида яшаётган 
аҳоли қатлами ҳамиша эътибор марка-
зимизда, — дейди Наманган вилояти 
маҳалла ва нуронийларни қўллаб-қув-
ватлаш бошқармаси бошлиғи Аҳмад-
жон Аълохўжаев. — Сектор раҳбар-
лари ва ҳудудий ҳоким ёрдамчилари 
билан ҳамкорликда “Темир дафтар”да 
қолаётган 1 минг 433 та оила манзилли 
ўрганилиб, мавжуд муаммоларини бар-
тараф этиш ва даромад манбаини яра-
тиш чоралари кўрилмоқда. Жорий йил 
учинчи чорак якунида 872 та оиланинг 
даромад манбаи яратилиб, дафтардан 
чиқарилади. Дафтардан чиқариш им-
конияти мавжуд бўлмаган 561 та оила 
эса доимий назоратга олиниб, уларга 
ижтимоий ҳимоя реестри асосида бе-
ғараз ёрдам бериб турилади. 

Ободлик кўнгилдан 
бошланади

Умр йўли мураккаб, тақдирлар бир-
бирига ўхшамайди. Мингбулоқ тумани 
“Ёшлик” маҳалла фуқаролар йиғини-
да истиқомат қилувчи Ҳакимжон ота 
 Бобожонов кўп йиллардан буён хаста. 

ИНСОН ҚАДРИ УЧУН

МИЛЛИЙ КАДРЛАР ЗАХИРАСИ

ОДАМИЙЛИК – ЭНГ ОЛИЙ МЕЗОН

11 ёшли набираси Абзалбекнинг юра-
гида нуқсони борлиги учун шу йили 
жарроҳлик амалиёти ўтказилган. Ўр-
ганишлардан кейин бу оилага ёрдам 
кўрсатилди, жумладан, уй-жойи таъ-
мирлаб берилди.

— Мустақиллик байрами арафаси-
да раҳбарлар хонадонимизга ташриф 
буюрганидан кўнглимиз кўтарилди, — 
дейди Ҳакимжон ота. — Соғлиғимдаги 
муаммо ва бир неча фарзандим касал-
ланиб, кетма-кет оламдан ўтгани са-
бабли ҳар тарафлама мушкул вазиятда 
эдим. Йўқ, ҳукуматимиз, халқимиз эъти-
борсиз қолдирмади. Келиб хабар олиб, 
уй-жойимизни таъмирлаб беришларини   
айтишганида қувондим. Бу ҳар жиҳат-
дан далда бўлди. Ҳаммаларидан мин-
натдормиз, умрлари узоқ бўлсин.   

Наманган тумани Тепа Қиёт маҳал-
ласида яшовчи Ўғилхон ая Рустамова  
 I гуруҳ ногирони. Кўриш ва эшитиш 
билан боғлиқ мунтазам даволаниши 
туфайли молиявий қийинчилик юзага 
келган. Маҳалла фуқаролар йиғини 

томонидан зарур маблағ ажратилиб, 
Ўғилхон аянинг хонадонини таъмир-
лаш учун “Маҳалла” хайрия жамоат 
фонди ҳисобидан қурилиш материал-
лари олиб берилди. 

—  Вилоят ҳокимлиги номидан бўл-
ган йўқловдан бошим осмонга етди. 
Тўғриси, кутмагандим, роса суюн-
дим,  — дейди Ўғилхон ая Рустамова. 
—   Оилавий шароитимизни ўрганиб, 
уйимизни таъмирлаб беришларини 
маълум қилишганида бошқача бўлиб 
кетдим. Хонадонимизга қадам ранжи-
да қилган  мутасаддиларга алоҳида 

 раҳмат. Ота-боболаримиздан қолган 
инсон қадрини улуғлашдек қадрият 
қайта жонланганидан хурсандмиз. 

Уйчи тумани Ғайрат маҳалласида 
яшовчи Эрмамат Нурматов II гуруҳ но-
гирони, 2017 йилда инсульт бўлган. Уй-
жойи таъмирталаблиги, фарзандлари 
эса ёшлиги эътиборга олиниб, қурилиш 
материалидан кўмаклашилди. 

Поп тумани “Водий” маҳалла фу-
қаролар йиғинида Садирали ота Тош-
мирзаевнинг уйида содир бўлган ёнғин 
фожиа ва талай муаммоларни келтириб 
чиқарди: фарзанди вафот этди, отанинг 
саломатлиги ёмонлашди — юрак хуру-
жи ва қандли диабетга чалинди. Оила 
мунтазам эътиборга олиниб, моддий 
ва маънавий ёрдам кўрсатиладиган, 
дастлаб уйи таъмирланадиган бўлди. 
Бу каби муҳтожларга саховат ва кўмак  
давом этаверади.  

Дардга дармон бўлиб...

Инсон қадри, айниқса, беморлигида 
ундан ҳол сўрашда билинади. Кимдир 
дарров нолиса, биров сабр қилади. 
Наманган туманидаги “Маллаҳовуз”да 
истиқомат қиладиган Мавлудахон опа 
Ҳайдарова меҳнаткаш аёл. Узоқ йил-
лар ипак қурти боқиб, халқ хизматида 
бўлган. Афсуски, кейинги йилларда 
опанинг соғлиғи ёмонлашган: жигар 
циррози ташхиси билан даволаняпти. 
Ўғил фарзанди йўқ, қизларини узатган. 
Онахон ногиронлик аравачасига муҳ-
тож эди ва  бу масала зудлик билан 
ҳал этилди. 

Хаста жонлардан хабар олиш — 
хайрли юмуш. Буюк бобокалонимиз Абу 

Али ибн Сино беморлар давосининг 
ярми уларнинг кўнглини кўтариш, меҳр 
кўрсатишда эканини айтганида ҳикмат 
бор. 

Поп тумани Ўрта Марғизор маҳалла-
сида яшовчи Зебохон Қаҳҳорова узоқ 
йиллар мактабда фаррош бўлиб ишла-
ган. Охирги йилларда бўғимларидаги 
шамоллаш оёғида оғриқларни кучай-
тирди... Келачилик Бузаҳро Жўраева 
эса тўрт йилдирки, инсульт асорати ту-
файли муолажа олади, I гуруҳ ногирони. 
Олти нафар фарзанднинг онаси, почта 
алоқа тизими фахрийси. Бу иккала аёл-
нинг даволаниши учун уларга махсус 
жамғармадан моддий ёрдам ажратили-
ши белгиланди. 

Вилоят марказининг “Учқун” маҳалла 
фуқаролар йиғинида истиқомат қилувчи 
Анвархон ая Ғайбуллаева узоқ йиллар 
маҳалла тизимида ишлаган, бир неча 
йилдан буён нафақада. Ая коронави-
русга чалиниб, узоқ даволанди, аммо 
касаллик ҳаракат аъзоларида оғриқ 
қолдирди. Дори-дармонлар сотиб оли-
ши учун унга “Саховат ва кўмак” жам-
ғармаси маблағларидан молиявий ёр-
дам расмийлаштирилди. 

Учқўрғон тумани “Туркистон” МФЙда 
истиқомат қилувчи Набижон ота Абдул-
лаевни ҳурмат билан тилга олишади. 
Саксон ёшни қоралаётган отахон халқ 
хизматида ҳалол ишлаган. Дард кекса-
ликда уни ҳам четлаб ўтмади: 2020 йил-
да икки марта кўз жарроҳлик амалиёти-
ни ўтказди. 

 — Кексайган вақтимизда ҳар қачон-
гидан кўпроқ эътибор қаратишяпти, ҳат-
то бозор-ўчаримизни, озиқ-овқатимизни 
уйимизга келтириб беришяпти, — дей-
ди Набижон ота. — Маҳалланинг ёшу 
кексаси ёлғизлатиб қўймаяпти. Улар 
ҳаққига дуодаман, барака топишсин. 

Хотин-қизлар ва ёшлар  
доимий эътиборда

Хотин-қизларни ижтимоий қўллаб-
қувватлаш — давлатимиз сиёсатининг 
устувор масалаларидан бири. Вазир-
лар Маҳкамасининг 2021 йил 6 де-
кабрдаги “Уй-жойга муҳтож хотин-қиз-
ларни уй-жой билан таъминлаш ҳамда 
Тошкент шаҳрида бошпанасиз, оғир 
турмуш шароитига тушиб қолган фу-
қароларнинг яшаш шароитларини ях-
шилаш чора-тадбирлари тўғрисида”ги 
қарорига асосан, бюджет маблағлари 
ҳисобидан 15 миллиард сўм ажратил-
ган. Мазкур маблағлардан бирламчи 
бозордан банк кредити орқали сотиб 
олинадиган уй-жойлардан муҳтож, 
ота-онаси ёки уларнинг биридан ай-
рилган, тураржойга  мўлжалланмаган 

биноларда  истиқомат қилаётган  
4 нафар хотин-қизга 132 миллион 
сўм бошланғич бадал пуллари тўлаб 
 берилди. 

Бундан ташқари, шундай хотин-қиз-
ларнинг ижара ҳуқуқи асосида беш йил 
муддатга туман (шаҳар) ҳокимликлари 
билан келишилган ҳолда 106 та бир-
ламчи ҳамда иккиламчи бозордан иж-
тимоий уйлар харид қилинди ва улар-
га юқоридаги тоифага кирувчи аёллар 
жойлаштирилди. Ногиронлиги бўлган 
хотин-қизлар эса йилнинг биринчи чо-
раги давомида 274 та реабилитация 
воситалари билан таъминланди. “Аёл-
лар дафтари”га киритилган хотин-қиз-
лар муаммолари ўрганилиб, ижобий 
ҳал этилди. Жумладан, 11 минг 747 
нафар ижтимоий ҳимояга муҳтож иш-
сиз хотин-қиз бандлиги таъминланди. 
2 минг 169 нафар тадбиркорлик қилиш 
истагидаги хотин-қизга кредит олишда 
амалий ёрдам кўрсатилди, боқувчиси 
бўлмаган эҳтиёжманд 10 минг 434 на-
фарига бир марталик моддий ёрдам 
маблағи ажратилди. Ижтимоий кўмакка 
муҳтож I ва II гуруҳ ногиронлиги бўлган, 
шунингдек, тезкор тиббий муолажага 
эҳтиёжманд 6 минг 405 нафар хотин-
қизга ҳам бир марталик моддий ёрдам 
берилди. 

— Жорий йилда вилоят бўйича  
13 минг 236 нафар йигит-қиз “Ёшлар 
дафтари”га киритилганди. Ҳамкорлик-
даги саъй-ҳаракатлар ва аниқ қўллаб-
қувватлаш натижасида уларнинг 10 минг 
871 нафари дафтардан чиқарилди, — 
дейди Наманган вилояти Маҳалла ва 
нуронийларни қўллаб-қувватлаш бош-
қармаси ахборот хизмати раҳбари Уми-
да Қўшоқова. —  Мактаб-интернатларни 
битирган, кўриш ва эшитишда камчилиги 
бор фуқаролар, жумладан, ёшлар банд-
лигини таъминлаш чоралари кўриляпти. 
Жорий ўқув йилида ана шундай муасса-
саларни тамомлаган 432 нафар фуқаро-
нинг 14 нафари бандлигига эришилди, 
177 нафари хорижий тиллар, ахборот 
технологиялари ва тадбиркорлик йўна-
лишларида касбга ўқитилди. 

Барчамиз гувоҳмиз, бугун мамла-
катимизда одамлар тўкис ва фаровон 
ҳаёт кечириши учун амалга оширилаёт-
ган ислоҳотлар кўлами тобора кенгайиб 
бормоқда. Бундай эзгулик, яхшилик, 
ғамхўрлик ва эътибордан баҳраманд 
кўнгиллар бисёр. Мақола давомида 
келтириб ўтилган далил ва рақамлар, 
энг муҳими, меҳр ва эътибордан мам-
нун инсонлар сўзлари фикримиз ифо-
дасидир.

 Орифжон ЖЎРАЕВ,
“Янги Ўзбекистон” мухбири 

Ҳар қандай шароитда ҳамжиҳат бўлиш, бир-бирига кўмаклашиш, 
айниқса, ижтимоий ҳимояга муҳтож оилаларга ёрдам кўрсатиш 
халқимизга хос фазилат.  Наманган вилоятида ҳам ижтимоий 
ҳимояга муҳтож фуқароларга эҳтиёжидан келиб чиқиб ёрдам 
кўрсатиш йўлга қўйилган. Жумладан, вилоятда “Темир дафтар”га 
киритилган 39 минг 60 та оиладан 36 минг 510 таси дафтардан 
чиқарилгани бу борада олиб борилаётган чора-тадбирлар 
самарасидан дарак беради. Йил давомида “Темир дафтар”даги ва 
кам таъминланган оилаларга “Саховат ва кўмак” жамғармасидан 
27,3 миллиард сўм маблағ ажратилиб, мақсадли йўналтирилди. 

БªЛАЖАК РА²БАРЛАР УЧУН 
МА²ОРАТ МАКТАБИ

Ўзбекистон Республикаси Президенти ҳузуридаги Давлат бошқаруви 
академиясида миллий кадрлар захирасига киритилган номзодлар учун қисқа 

муддатли малака ошириш курси якунланди

Мамлакатимизда Янги Ўзбекистонни барпо этиш, Учинчи 
Ренессанс пойдеворини яратиш борасида туб ўзгаришлар амалга 
оширилмоқда. Бу борадаги ислоҳотларнинг ҳаётга самарали татбиқ 
этилиши, биринчи навбатда, давлат хизматчиларига боғлиқ. Шу 
боис, замонавий эҳтиёжларга жавоб берадиган давлат хизмати 
аппаратини шакллантириш устувор вазифага айланди. 

Давлат бошқаруви академияси про-
фессор-ўқитувчилари олиб борди. 

Тингловчиларга “Давлат фуқа-
ролик хизмати тўғрисида”ги қонун 
мазмун-моҳияти, замонавий раҳбар 
қиёфаси, ҳокимлик институтининг 
институционал ва функционал жи-
ҳатлари, маҳаллалардаги ҳоким ёр-
дамчилари фаолиятини самарали 
ташкил этиш ва бошқа ижтимоий-иқ-
тисодий ислоҳотлар хусусида билим 
ва кўникма берилди. Давлат хизма-
тида жамоатчилик билан алоқалар 
ва медиа саводхонлик каби бир 
қатор муҳим йўналишларда бугун-
ги кун раҳбарлари учун зарур маъ-
лумотлар тақдим этилди, масъул 
раҳбарлар билан очиқ мулоқотлар 
ўтказилди. Конструктив руҳда ўтган 
очиқ мулоқотларда тизимда мавжуд 
муаммолар ҳақида фикрлашилди, 
тингловчилар ўзларини қизиқтирган 
саволларга жавоб олди, таклифлар 
берди.

— Ўқув жараёнида тингловчилар-
нинг давлат ҳокимияти ва бошқаруви 
тизими, коррупцияга қарши кураш, 
давлат хизматини рақамлаштириш, 
бошқарув маҳорати йўналишлари-
даги интеллектуал ва профессио-
нал салоҳиятини оширишга алоҳида 
эътибор қаратилди, — дейди Давлат 
хизматини ривожлантириш агентли-
ги бош инспектори Темур Абдул-
лаев. — Ушбу ўқув курсини якунла-
ган номзодлар келгусида вазирлик 
ва идораларда  тажриба  орттириш 

мақсадида амалиёт ўтайди. Бу тад-
бирлардан кўзланган мақсад — рес-
публика, тармоқ ва ҳудудий даража-
ларда профессионал тайёрланган 
самарали раҳбар кадрлар захираси-
ни шакллантириш. 

— Давлат фуқаролик хизмати-
да, айниқса, раҳбарлик лавозимида 
ишлаш катта масъулиятли вази-
фа, — дейди малака ошириш курси 
тингловчиси, Сергели тумани ҳоки-
мининг биринчи ўринбосари Акмал 
Жумабоев. — Юртимизда бундай 
шарафли ишда муносиб фаолият 
юритиш учун барча шароитлар яра-
тилган. Аммо муайян масалалар 
ҳам борки, уларнинг оқилона ечи-
мини топиш раҳбар зиммасига катта 
масъулият юклайди. Малака оши-
риш курси бу борада бўлажак раҳ-
барлар учун катта маҳорат мактаби 
бўлди. Олимлар ва кўп йиллик таж-
рибага эга раҳбарлар бизга ўз билим 
ва тажрибасини ўргатди. Иш фао-
лиятимизда учраётган муаммоли 
вазиятлар юзасидан саволларимиз-
га атрофлича жавоб олдик. Бу ерда 
орттирган билим ва тажрибамиз 
келгусида ҳудудларни ривожлан-
тириш бўйича ижтимоий-иқтисодий 
лойиҳаларни ишлаб чиқиб, амалга 
оширишимизда ниҳоятда асқатади. 

Малака ошириш дастуридан на-
фақат назарий, балки амалий маш-
ғулотлар, маданий-маърифий тад-
бирлар ҳам ўрин олди. Жумладан, 
тингловчилар Ўзбек миллий ака-
демик драма театрида Усмон Азим 
асари асосида саҳналаштирилган 
“Адолат фасли” тарихий драмасини 
томоша қилди.

Баҳор ХИДИРОВА,
“Янги Ўзбекистон” мухбири

Ўзбекистон қўшни Туркманистон 
билан ҳамкорлик алоқаларини 
мустаҳкамлашга устувор 
аҳамият қаратиб келади. Миллий 
анъаналар, муштарак дин, тил ва 
маданий якдилликка асосланган 
ҳамкорлик чуқур тарихий 
илдизларга бориб тақалади.

“Дўстлик” ордени билан

Ахмедова Асия Мустафаевна — Тошкент шаҳар Ички 
ишлар бош бошқармаси ҳузуридаги тергов бошқармаси ўта 
муҳим ишлар бўйича терговчиси

Бекмурзаев Азамат Ережепбаевич — Қорақалпоғис-
тон Республикаси Транспортда хавфсизликни таъминлаш 
 бошқармаси Нукус аэропортида хавфсизликни таъминлаш 
бўлими бошлиғи

“Жасорат” медали билан

Арипов Қурбонали Абдурахимович — Жиззах вилояти 
Ички ишлар бошқармаси йўл ҳаракати хавфсизлиги бошқар-
маси йўл-патруль хизмати инспектори

Сидиқов Дилшод Ғайратович — Ўзбекистон Республи-
каси Ички ишлар вазирлиги ҳузуридаги Жазони ижро этиш 
 департаменти отряд кичик мутахассиси

Собитов Жобирхон Содиқхонович — Наманган вилоя-
ти Ички ишлар бошқармаси патруль-пост хизмати батальони 
сафдор ходими

“Содиқ хизматлари учун” медали билан

Саидов Одилбек Кудратович — Сурхондарё вилояти 
Бойсун тумани ички ишлар бўлими бошлиғининг биринчи 
ўринбосари

Сиражова Махфуза Эшмурзаевна — Тошкент вилояти 
Чиноз тумани ички ишлар бўлими хотин-қизлар масалалари 
бўйича инспектори

Умаров Аслитдин Мухтарович — Тошкент шаҳар  Мирзо 
Улуғбек тумани бўйича Ички ишлар органлари фаолияти-
ни мувофиқлаштириш бошқармаси патруль-пост хизмати 
 сафдор ходими

Умедов Мехриддин Хамидович — Навоий вилояти Ички 
ишлар бошқармаси патруль-пост хизмати батальони сафдор 
ходими

Хайитбоев Хамидулло Мирабдулло ўғли — Андижон 
вилояти Избоскан тумани ички ишлар бўлими профилактика 
катта инспектори

Хомидов Юрсунали Шокирович — Фарғона вилояти 
Фарғона тумани ички ишлар бўлими профилактика катта 
 инспектори

“Шуҳрат” медали билан

Душамов Дилшод Кузибаевич — Ўзбекистон Республи-
каси Ички ишлар вазирлиги Тезкор-қидирув департаменти ўта 
муҳим ишлар бўйича тезкор вакили

Қаландаров Баходир Сапаевич — Хоразм вилояти 
 Янгиариқ тумани ички ишлар бўлими профилактика катта 
инспектори

Норматов Тўланбой Абдуназарович — Сирдарё вилояти 
Ички ишлар бошқармаси йўл ҳаракати хавфсизлиги бошқар-
маси йўл-патруль хизмати инспектори

Талбабаева Наргиза Абдурасуловна — Ўзбекистон 
 Республикаси Ички ишлар вазирлиги Транспорт ва туризм 
объектларида хавфсизликни таъминлаш департаменти 
 инспектори

Фаттуллаев Бобир Нематович — Бухоро вилояти Ички 
ишлар бошқармаси эксперт-криминалистика бўлими бошлиғи

Худойқулов Алишер Абдумажидович — Қашқадарё 
 вилояти Қамаши тумани ички ишлар бўлими 2-ички ишлар 
 бўлинмаси бошлиғи

Эгамбердиев Фозил Сафарбоевич — Самарқанд вилоя-
ти Ички ишлар бошқармаси ўта муҳим ишлар бўйича тезкор 
вакили

Юсупов Қаҳрамон Юлдашбоевич — Наманган вилояти 
Ички ишлар бошқармаси йўл ҳаракати хавфсизлиги бошқар-
маси йўл-патруль хизмати инспектори

Ўзбекистон Республикаси Президентининг
Ф А Р М О Н И

ИЧКИ ИШЛАР ОРГАНЛАРИ ХОДИМЛАРИ 
КУНИ МУНОСАБАТИ БИЛАН БИР ГУРУ² 

ХОДИМЛАРНИ МУКОФОТЛАШ Тª¡РИСИДА

Ўзбекистон Республикаси
           Президенти                     Ш. МИРЗИЁЕВ

Тошкент шаҳри,
2022 йил 24 октябрь

Бошланиши 1-бетда



Шу боис, уларнинг ижобий тажрибасидан унумли 
фойдаланиш, таълим жараёнини интеграциялаш 
асносида жамият ривожининг муҳим йўналишла-
рини белгилаш мамлакатимиздаги бугунги ислоҳот-
ларда ҳал қилувчи ўрин тутади.

Кейинги йилларда Ўзбекистон ва Россия Федера-
цияси ўртасида олий таълим соҳасидаги  ҳамкорлик 

кўлами кенгайиб бормоқда. Биргина 2021 йилда 
мамлакатимизда Россиянинг 4 та нуфузли олий 
таълим муассасаси филиали очилгани бу соҳадаги 
самарали ҳамкорликнинг ёрқин намунасидир.

Икки давлат олий таълим муассасалари ўртасида 
ўзаро академик алмашинув йўлга қўйилиб, профес-
сор-ўқитувчиларнинг малака ошириши, талабалар-
нинг турли грант лойиҳаларда қатнашиши мунта-
замлик касб этмоқда.

Таълимдаги ҳамкорлик ривожида Ўзбекистон 
Республикаси Олий ва ўрта махсус таълим вазирли-
ги ҳамда “Россотрудничество” агентлиги ўртасидаги 
изчил муносабатлар эътиборга молик. 

2019 йилнинг январь ойида Ўзбекистон Респуб-
ликаси Олий ва ўрта махсус таълим вазирлиги деле-
гацияси Россия Федерацияси Фан ва олий таълим 
вазирлигида бўлди. Йиғилишда олий ўқув юртлари 
филиалларини ташкил этишнинг ягона механизми-
ни ишлаб чиқиш, филиаллар очилиши муносабати 
билан Россия Федерацияси олий таълим муассаса-
лари ҳужжатларига ўзгартиришлар киритиш ва бош-
қа масалалар муҳокама қилинди. Ҳамкорликдаги 
вазифаларни бажариш юзасидан баённома қабул 
қилинди. Шунингдек, вазирликлар ўртасида иккита 
видеоконференция ўтказилди. Бу борадаги саъй-
ҳаракатлар изчил давом эттирилмоқда.

Бу йил ҳам Ўзбекистон Республикаси Олий ва 
ўрта махсус таълим вазирлиги, Россия Федера-
циясининг тегишли ташкилоти ва тузилмаларининг 
мутасаддилари мамлакатларимиз олий таълим ти-
зимидаги ҳамкорликни янги босқичга олиб чиқиш ва 
янада ривожлантириш бўйича бир неча бор учра-
шув, йиғилиш, онлайн мулоқотлар ўтказди. Уларнинг 
самараси ўлароқ икки давлат олий таълим тизими 
ҳамкорлигининг янги истиқболлари белгиланди.

Жумладан, шу йил 22-24 сентябрь кунла-
ри Тошкент давлат иқтисодиёт университетида 
 “Россия таълими. Тошкент — 2022” мавзусида-
ги кўргазма-ярмарка юқори савияда ўтказилгани 
айни ҳамкорликнинг амалий ифодасидир. Бу ло-
йиҳа “Россотрудничество”нинг Ўзбекистондаги ва-
колатхонаси томонидан Ўзбекистон Республикаси 
Олий ва ўрта махсус таълим вазирлиги билан ҳам-
корликда ташкил этилди. Кўргазмада Россиянинг 
56 та олий ўқув юрти қатнашди.

“Россотрудничество” агентлиги мутасаддила-
рининг маълум қилишича, мамлакат олий таълим 
муассасаларида 2023/2024 ўқув йили учун ўзбекис-
тонлик абитуриентларга федерал бюджет ҳисоби-
дан ўқиш квотаси 800 ўринга оширилган. Жорий ўқув 
йили учун бу кўрсаткич 750 ўринни ташкил этганди.

Ўзбекистон ва Россия олий таълим тизимининг 
ҳамкорлик механизми чуқур, тадрижий, изчиллик та-
мойилларига таянади. Кейинги 4-5 йилда икки дав-
лат ўртасида олий таълим соҳасидаги ҳамкорликни 
ривожлантириш масалаларини муҳокама қилишга 
доир икки томонлама платформаларнинг кўплаб 
шакллари яратилди. Хусусан, Ўзбекистон Республи-
каси ва Россия Федерацияси ўртасидаги иқтисодий 
ҳамкорлик бўйича ҳукуматлараро комиссия ҳузури-
даги Фан ва таълим бўйича қуйи қўмита мамлака-
тимиз Вазирлар Маҳкамасининг тегишли қарорига 
мувофиқ тузилган. Ўзбекистон томонидан ҳамраис 
Олий ва ўрта махсус таълим вазирлиги, Россия то-
монидан эса Таълим ва фан вазирлигидир.

Шу кунгача қуйи комиссиянинг тўртта мажлиси 
бўлиб ўтди. Кичик қўмита йиғилишларида мактаб-
гача, умумий ўрта, касб-ҳунар ва олий таълим со-
ҳасидаги ҳамкорликка оид кенг кўламли масалалар, 
илмий алоқалар муҳокама қилинди.

Икки мамлакат олий таълим тизимини ривожлан-
тиришга доир муносабатларда Ўзбекистон —  Россия 
таълим форуми ҳам алоҳида ўрин эгаллайди. Ушбу 
платформа кун тартибидан давлатларимиз ўртаси-
да таълимнинг барча босқичи, жумладан, мактабга-
ча таълимдан то илмий ҳамкорликкача бўлган маса-
лалар ўрин олган.

2018 йилнинг 18 октябрь куни Тошкент шаҳрида 
биринчи Ўзбекистон — Россия таълим форуми бўлиб 

ўтди. Иккинчи форум Президентимизнинг 2021 йил 
16-17 ноябрь кунлари Россия Федерациясига давлат 
ташрифи арафасида Москва шаҳрида ўтказилди.

Россия ва Ўзбекистон университетлари ректор-
ларининг ҳудудлараро конференцияси ҳам икки 
давлат олий таълимидаги муҳим платформалар-
дан. Ушбу ҳамкорлик доирасида университетлар 
ўртасидаги ўзаро мулоқот муҳокама қилинади. Ҳо-
зиргача Ўзбекистон ва Россия олий ўқув юртлари 
ректорларининг минтақалараро учта конференция-
си бўлиб ўтди.

Масалан, Бухоро шаҳрида ўтказилган Ўзбекистон 
ва Россия олий ўқув юртлари ректорларининг ҳудуд-
лараро учинчи конференциясида икки давлат олий 
таълим соҳаси мутасаддилари билан бирга ректор 
ва проректорлар ҳам иштирок этди. Анжуманда 23 та 
университетлараро ҳамкорлик шартномаси имзолан-
ди. Умуман олганда, Ўзбекистон ва Россия олий ўқув 
юртлари ўртасида ҳамкорлик бўйича 800 га яқин шарт-
нома ва меморандум мавжуд.

Давлатларимиз ўртасидаги илмий ҳамкорликнинг 
асосий йўналишлари физика, кимё, материалшу-
нослик, спектроскопия, астрономия ва астрофизика 
каби муҳим соҳаларга қаратилган.

Ўзбекистон ва Россия олий ўқув юртларининг 
профессор-ўқитувчилари, илмий ходимлари, тала-
балари ҳар икки томонда ўтказиладиган ўқув, ил-
мий-техникавий ва маданий тадбирларда мунтазам 
иштирок этяпти.

Бугунги кунга қадар Ўзбекистонда Россиянинг 15 та 
етакчи олий ўқув юрти филиаллари ташкил этилган. 
Улардан 12 таси 2018-2021 йилларда очилган. Мазкур 
филиалларда 6 мингдан ортиқ талаба таҳсил олмоқ-
да, 267 нафар профессор-ўқитувчи фаолият юритмоқ-
да. Филиалларда 47 таълим йўналиши бўйича ўқув 
жараёни олиб борилади.

Маълумотларга кўра, Россия олий ўқув юртла-
рида 49 мингга яқин Ўзбекистон фуқароси таълим 
олмоқда ва мамлакатдаги талабалар сони бўйича 
Қозоғистондан кейин иккинчи ўринда туради.

Ўзбекистон ёшлари Москва, Санкт-Петербург, 
Қозон, Воронеж, Уфа, Тверь, Иваново ва бошқа 
шаҳарлардаги олийгоҳларда муҳандислик, вете-
ринария, сув ресурслари, кончилик, металлур-
гия, биотехнология, технология, қишлоқ хўжалиги 
маҳсулотларини сақлаш ва қайта ишлаш, гидро-
техника қурилиши, метеорология хизмати, атом 
энергияси каби муҳим йўналишлар бўйича таълим 
олмоқда.

Бундан ташқари, Россия олий ўқув юртларининг 
Ўзбекистонга келувчи комиссиялари орқали мам-
лакатимиздан ҳар йили 1000-1500 нафарга яқин 
абитуриент ушбу давлатдаги олий ўқув юртларига 
ўқишга киради. Умуман, ҳар йили Россиянинг 50 та 
университети малака ошириш, таълим кўргазмала-
рини ўтказиш ва потенциал абитуриентлар билан 
учрашиш учун имконият яратади.

“Россотрудничество”нинг Тошкентдаги ваколат-
хонаси маълумотларига кўра, 2018/2019 ўқув йили-
да Россия олий ўқув юртларида федерал бюджет 
ҳисобидан ўқиш учун ўзбекистонлик абитуриентлар-
га квота 203 ўринни ташкил қилган. Уларнинг барча-
си Тошкентдаги Россия фан ва маданият марказида 
имтиҳон топшириб, мамлакат олий ўқув юртлари-
га ўқишга қабул қилинган. 2019/2020 ва 2020/2021 
ўқув йиллари учун квота 230 та этиб белгиланган. 
2021/2022 ўқув йили учун 420 ўрин ажратилган. Жо-
рий ўқув йилида Россия томони Ўзбекистон Респуб-
ликаси учун квотани 750 ўринга етказди. 

Мамлакатимиз Олий ва ўрта махсус таълим ва-
зирлиги ҳар йили юртимиз иқтисодиёти учун талаб 
юқори бўлган мутахассисликлар рўйхатини тузади 
ва Россия Федерацияси Таълим ва фан вазирлигига 
тавсия сифатида тақдим этади.

Икки давлатнинг олий таълимдаги ҳамкорлигида 
қўшма таълим дастурлари муҳим ўрин эгаллайди. 
2021/2022 ўқув йилида Россия Федерацияси олий 
таълим муассасалари билан қўшма таълим дас-
турларига Ўзбекистондан абитуриентларни қабул 
қилиш бўйича умумий квота 4530 тани ташкил этди. 
Жумладан, бакалавриат йўналишлари бўйича 3937, 
магистратура мутахассисликлари бўйича 593 ўрин 
ажратилган.

Ўтган ўқув йилидан Россия университетлари би-
лан таълимнинг кўплаб йўналишлари бўйича қўшма 
дастурлар тузилган. Булар: тиббиёт, жумладан, до-
рихона, стоматология, педиатрия, муҳандислик-тех-
ник мутахассисликлар, иқтисодиёт ва молия.

Икки давлат олий таълим тизимидаги янги режа-
лар, истиқболдаги чора-тадбирларни белгилашда 
шу йилнинг 26-27 октябрь кунлари Самарқанд шаҳ-
рида ўтказиладиган Ўзбекистон — Россия учинчи 
таълим форуми катта аҳамиятга эга. Форумда икки 
томондан 200 дан ортиқ олий таълим муассасалари 
раҳбарлари, ишлаб чиқариш корхоналари вакил-
лари, вазирлик ва идоралар масъуллари иштирок 
этади. Якунда 100 га яқин ҳамкорлик шартномалари 
имзоланиши кутилмоқда.

Шартномаларнинг аксарият қисми Россияда ри-
вожланган технологик ишлаб чиқариш соҳалари 
тажрибасини мамлакатимиз олий таълим муассаса-
ларида татбиқ этишга қаратилган.

Форум доирасида Ўзбекистон олий таълим муас-
сасалари ва Россия ишлаб чиқариш секторлари 
ўртасида интеграцияни йўлга қўйиш, муҳандислик-
технология, энергетика, кимё саноати соҳаларида 
кадрлар тайёрлаш ва малака ошириш жараёни кен-
гайтирилади.

“РОССОТРУДНИЧЕСТВО” АГЕНТЛИГИ МУТАСАДДИЛАРИНИНГ 
МАЪЛУМ ҚИЛИШИЧА, МАМЛАКАТ ОЛИЙ ТАЪЛИМ 
МУАССАСАЛАРИДА 2023/2024 ЎҚУВ ЙИЛИ УЧУН ЎЗБЕКИСТОНЛИК 
АБИТУРИЕНТЛАРГА ФЕДЕРАЛ БЮДЖЕТ ҲИСОБИДАН ЎҚИШ 
КВОТАСИ 800 ЎРИНГА ОШИРИЛГАН. ЖОРИЙ ЎҚУВ ЙИЛИ УЧУН БУ 
КЎРСАТКИЧ 750 ЎРИННИ ТАШКИЛ ЭТГАНДИ.

Президентимиз Шавкат  Мирзиёевнинг 
2017 йил март ойида Туркманистонга илк 
ташрифи қардош халқлар ўртасидаги ўза-
ро манфаатли алоқаларни янада фаол-
лаштириб, унинг истиқболлари ва бугунги 
ҳолати учун мустаҳкам пойдевор яратди.

Бу галги ташриф ҳам мамлакатларимиз 
етакчиларининг очиқ ва ўзаро ишончга 
асосланган мулоқотлари самараси ўла-
роқ, кўп қиррали ўзбек-туркман стратегик 
шериклиги мустаҳкамланишига замин 
яратди.

Олий даражадаги музокаралар якун-
лари бўйича Стратегик шерикликни чу-
қурлаштириш тўғрисидаги декларация 
имзоланиши  томонларнинг сиёсий, сав-
до-иқтисодий, транспорт коммуникацияси, 
маданий-гуманитар ва бошқа соҳаларда 
мавжуд салоҳиятини амалга оширишга 
туртки бўлди.

Ўзбекистоннинг Туркманистон билан 
яқин ва ўрта муддатли ҳамкорлик йўна-
лишлари устувор аҳамиятга эга.

Биринчидан, савдо-иқтисодий ва ин-
вестициявий ҳамкорлик. Мамлакатлар 
ўзаро савдо ҳажмини ошириш ва дивер-
сификациялашдан манфаатдор. Бунда 
аввалроқ имзоланган ҳужжатлар, шунинг-
дек, икки мамлакат ишбилармон доирала-
рининг учрашувларида эришилган савдо 
шартномалари ва саноат кооперацияси 
лойиҳалари муҳим аҳамият касб этади.

Иккинчидан, транспорт соҳасидаги 
ҳамкорлик. Ҳар икки давлат ҳам транзит 
салоҳиятини рўёбга чиқаришдан, шунинг-
дек, мамлакатлар ва минтақалар ўртаси-
даги ўзаро савдони ривожлантиришдан 
манфаатдор. Икки давлат алоқа тизимла-
рининг интеграциялашуви нафақат Ўзбе-
кистон ҳудуди орқали Туркманистонга ва 
тескари йўналишда юк ташиш, балки Яқин 
ва Ўрта Шарқ бозорларига энг қисқа муд-
датда чиқиш имконини беради.

Учинчидан, сув-экология соҳасидаги 
ҳамкорлик. Бу йўналиш бутун Марказий 
Осиёда фаровонлик ва барқарор тарақ-
қиётнинг муҳим омилларидан биридир. 
Ҳозирги босқичда минтақада мамлакатлар 
ўртасида сув хўжалиги, экология ва атроф-
муҳитни муҳофаза қилиш масалаларида 
яқин ҳамкорликни намунали ва энг самара-
ли дейиш мумкин.

Тўртинчидан, маданий-гуманитар ало-
қаларни ўрнатиш. Томонлар кўп асрлик 
қардошлик ришталарини сақлаш ва мустаҳ-
камлашдаги тарихий масъулиятини англа-
ган ҳолда ўз она тили, маданияти, анъана 
ва урф-одатларини ривожлантириш учун 
қулай шарт-шароитлар яратиш, мумтоз ада-
биёт ва халқ асарларини ўзаро таржима қи-
лишни қўллаб-қувватлашдан манфаатдор. 

Бу йўналишда ташкилотлар, маданият 
ва санъат намояндалари, илмий-тадқиқот 
марказлари, олий таълим муассасалари ва 
оммавий ахборот воситалари ўртасидаги 
алоқалар муҳим аҳамият касб этмоқда.

Бешинчидан, халқаро майдонда сиё-
сий-дипломатик алоқалар ва ҳамкорлик-
ни мустаҳкамлаш. Тошкент ва Aшхобод 
ташқи сиёсат соҳасида бир-бирини фаол 
қўллаб-қувватламоқда. Халқаро ва минта-
қавий ташкилотлар, жумладан, БМТ, ЕХҲТ, 
МДҲ, ШҲТ, ТДТ, ОҚХФ ва бошқа кўп томон-
лама тузилмалар доирасида изчил ҳамкор-
лик амалга оширилмоқда. Бу каби ишлар 
нафақат миллий, балки минтақавий ва 
айрим глобал муаммоларга ечим топишга 
ҳам ижобий таъсир кўрсатади.

Шубҳасиз, томонлар Aфғонистонда 
тинчлик ва барқарорликка эришиш ва аф-
ғон халқига инсонпарварлик ёрдамини 
кўрсатиш бўйича умумий қарашларга эга 
бўлиб, ушбу мамлакат билан савдо-иқтисо-
дий, транспорт логистикаси ва энергетика 
алоқаларини сақлаб қолиш, инфратузилма 
лойиҳаларини амалга ошириш, кенг қам-
ровли халқаро ҳамкорликни таъминлашга 
ҳисса қўшади.

Президентимизнинг бу галги ташри-
фи доирасида Ашхободда “Тошкент” 

МУНОСАБАТ

ХАЛҚАРО ҲАМКОРЛИК

Анвар НОСИРОВ,
Марказий Осиё халқаро 
институти директори 

боғининг тантанали очилиш маросими 
бўлиб ўтди. Боғ Туркманистон пойтахти-
нинг Махтумқули шоҳкўчасида, гавжум 
масканда жойлашган. Уч гектар майдон-
да ландшафтли гулзор ташкил этилган, 
Тошкентнинг диққатга сазовор жойлари 
нусхалари барпо этилган. Бу ҳам халқла-
римиз ўртасидаги тарихий аҳамиятга эга 
маданий-гуманитар алоқалар янада мус-
таҳкамланаётганидан дарак беради.

Яна бир муҳим жиҳат. Ташриф доираси-
да “Хоразм — Тошовуз” чегараолди савдо 
зонаси қурилишига бағишланган маросим 
бўлди. Чегараолди савдо зонаси икки мам-
лакатнинг чегарадош ҳудудида, “Шовот — 
Тошовуз” ўтказиш пункти ёнида қурилмоқда. 
Унинг умумий майдони 20 гектарни ташкил 
этади. Ушбу маскан қурилишини давом 
 эттириш ва фаолиятини тартибга солиш 
бўйича баённома ҳам имзоланди. Ҳудудда 
савдо расталари, омборхоналар, контей-
нерлар учун майдончалар ва тадбиркорлар 
учун иш жойларидан иборат замонавий 

инфратузилма яратиш режалаштирилган. 
Ўзбекистон Олий Мажлиси ва Туркма-

нистон Миллий Кенгаши  парламентлараро 
дўстлик гуруҳлари мамлакатларимиз 
 ўртасидаги жадал ривожланиб бораётган 
стратегик шерикликнинг муҳим бўғини эка-
нини алоҳида таъкидлаш жоиз.

Сўнгги йилларда ўзаро яқин ҳамкор-
лик туфайли икки давлат қонун чиқарувчи 
органлари кўплаб қўшма йиғилишлар, уч-
рашув ва форумлар ташкил этиб, парла-
ментлараро ҳамкорликни чуқурлаштириш, 
қонунчилик соҳасида тажриба алмашиш, 
маданий-гуманитар алоқаларни кенгайти-
риш каби масалаларни муҳокама қилди.

Олий Мажлис Сенати Раиси Танзила 
Норбоева кейинги икки йилда Туркманис-
тонда икки маротаба бўлди. Хусусан, 2021 
йил августида Туркманбоши шаҳрида ўт-
казилган “Марказий Осиё мамлакатлари 
етакчи аёллари мулоқоти” форуми, 2022 
йили Ашхободда ўтган “Марказий Осиё — 
Россия” биринчи парламентлараро фору-
мида иштирок этди. 

Айни шундай фаоллик Туркманистон 
қонунчилик палатаси томонидан ҳам куза-
тилмоқда. Жорий йилнинг сентябрь ойида 
Туркманистон Миллий Кенгаши Мажлиси 
Раиси Гулшат Маммедова Жаҳон парла-
ментлари аёл раҳбарларининг 14-саммити-
да иштирок этиш учун юртимизга ташриф 
буюрди. Ташриф давомида Ўзбекистон пар-
ламентида самарали музокаралар ўтказди 
ва Президентимиз Шавкат Мирзиёев қабу-
лида бўлди.

Бугун биз маданий-гуманитар ҳамкорлик 
жадал ривожланаётганига гувоҳ бўлмоқ-
дамиз. Икки қардош халқ санъати ва ада-
биётига ҳар икки томонда катта қизиқиш 
мавжуд. Ўзбекистон ва Туркманистон ҳу-
дудида ўтказиладиган барча тадбирларда 
икки мамлакат фан, таълим ва маданият 

намояндалари яқиндан ҳамкорлик қилиб, 
фаол иштирок этади.

Ўзбеклар ва туркманлар бой мада-
ний ва илмий анъаналарнинг ворисла-
ри ва сақловчиларидир. Буюк шоир ва 
  мутафаккирлар — Aлишер Навоий ва Мах-
тумқули ижоди халқларимизнинг умумий 
мероси ҳисобланади. Тошкент шаҳрида 
Махтумқули номидаги кўча ва унинг ба-
рельефи очилиши, Халқлар уйи ташкил 
этилиши мустаҳкам дўстлик, бирлик ва 
маданий яқинликнинг ёрқин рамзидир. Ўз 
навбатида, Туркманистон пойтахтида Aли-
шер Навоий номидаги кўча очилгани ҳам 
фикримиз исботидир.

Ўзбекистонда яшаётган 200 минг турк-
манга миллий анъаналари ва маданиятини 
ривожлантириш учун барча зарур шарт-ша-
роит яратилган.

Ўзбек ва туркман халқлари ўртасидаги 
маданий алоқаларни мустаҳкамлашда 
Республика туркман маданият маркази 
томонидан мувофиқлаштирилган олтита 
маданият маркази, Ўзбекистон — Турк-
манистон дўстлик жамияти фаолиятининг 
улкан ўрни борлигини алоҳида таъкид-
лаш жоиз.

Мамлакатимизда туркман халқининг ма-
данияти ва анъаналарини асраб-авайлаш 
ва тарғиб этиш мақсадида маданий-маъри-
фий тадбирлар ўтказилиб, таълим туркман 
тилида олиб бориладиган 40 дан зиёд мак-
таб фаолият кўрсатмоқда.

Таълим соҳаси икки давлат ҳамкорли-
гининг муҳим йўналишларидан биридир. 
Бугунги кунда мамлакатимиз олий ўқув 
юртларида туркманистонлик 1,8 мингдан 
ортиқ йигит-қиз таҳсил олмоқда. Aжи-
ниёз номидаги Нукус давлат педагогика 
институтида бошланғич синфларга турк-
ман тилида дарс берадиган ўқитувчилар 
 тайёрлаш факультети, Қорақалпоқ давлат 
университетида туркман филологияси фа-
культети бор.

Ўзаро алоқаларга қизиқиш ортиб бо-
раётганини ҳисобга олсак, ушбу йўналиш-
да катта истиқболлар мавжуд. Таълим 
соҳасидаги ўзаро ҳамкорлик, шубҳасиз, 
маданий ҳамкорликни бойитиш жараёнига 
муносиб ҳисса қўшиб, ёшлар ўртасида-
ги мулоқотни, қардошлигимизни мустаҳ-
камламоқда.

Шу боис, Президентимиз таълим ва тар-
бия азал-азалдан давлатлар ва халқлар 
тараққиётини белгилаб берувчи, уларнинг 
қудратини юксалтирувчи куч бўлиб хизмат 
қилаётганини алоҳида таъкидлади.

Мамлакатлар ўзаро ҳамкорликнинг 
деярли барча соҳаларида икки томонлама 
муносабатларни мустаҳкамлашга алоҳида 
эътибор қаратмоқда ва салмоқли саъй-ҳа-
ракатларни амалга оширмоқда.

Ўзбекистон Президенти Шавкат 
Мирзиёевнинг Туркманистонга расмий 
ташрифи ўзаро муносабатларни чуқур-
лаштиришда ғоятда аҳамиятли бўлди. 
Музокараларда қабул қилинган ҳужжат-
лар икки қардош халқ ўртасидаги стра-
тегик шерикликни янада кенгайтириш ва 
ўзаро яқин алоқаларни мустаҳкамлашга 
ҳисса қўшади.

Ҳар икки давлат ҳам ўзаро манфаатли 
кўп қиррали ҳамкорлик ва самарали кели-
шувларнинг барчасини рўёбга чиқаришга 
интилмоқда.

Ташаббусларни биргаликда илгари 
суришда ўзаро қўллаб-қувватлаш ва му-
вофиқлаштириш, шунингдек, Ўзбекистон 
ва Туркманистон раҳбарларининг икки то-
монлама ва минтақавий даражада амалий 
манфаатли ҳамкорликни мустаҳкамлашга 
интилиши, албатта, минтақада тинчликни 
сақлаш, хавфсизликни таъминлашга хиз-
мат қилади. Шунингдек, бутун Марказий 
Осиёнинг барқарор ривожланиши учун му-
ҳим омил саналади.

ªЗБЕКЛАР ВА ТУРКМАНЛАР –  
БОЙ МАДАНИЙ, ИЛМИЙ АНЪАНАЛАРНИНГ 

ВОРИСЛАРИ ВА СА¯ЛОВЧИЛАРИ

ХОРИЖ ТАЖРИБАСИНИ ªРГАНИШ
ОЛИЙ ТАЪЛИМ ТИЗИМИДАГИ 

ИСЛОҲОТЛАРНИНГ УЗВИЙ ҚИСМИДИР

Комилжон КАРИМОВ,
олий ва ўрта махсус таълим 
вазирининг биринчи ўринбосари

Мамлакат тараққиётида таълим асосий ўрин эгаллайди. Тарихга назар ташласак, ривожланган 
давлатлар бу соҳага юрт келажаги, тараққиётнинг муҳим шарти сифатида эътибор қаратиб 

келганига гувоҳ бўламиз. Ҳатто ҳозир ҳам иқтисодий жиҳатдан барқарор юртлар ўз 
бюджетининг асосий қисмини ўқитиш сифати ва самарадорлигини ошириш учун сарфлайди. 

Ўзбекистон қўшни Туркманистон 
билан ҳамкорлик алоқаларини 
мустаҳкамлашга устувор 
аҳамият қаратиб келади. Миллий 
анъаналар, муштарак дин, тил ва 
маданий якдилликка асосланган 
ҳамкорлик чуқур тарихий 
илдизларга бориб тақалади.

Ўзбекистон Республикаси Вете-
ринария ва чорвачиликни ривожлан-
тириш давлат қўмитаси раиси, вете-
ринария фанлари доктори Баҳром 
 НОРҚОБИЛОВ билан суҳбатимиз ана 
шу мавзуда бўлди. 

— Сир эмас, бундан беш-олти йил 
бурун чорвачиликда кўзга кўринарли 
ёки эътирофга арзигулик жиҳатлар 
йўқ эди. Яъни у кўмакка муҳтож, қо-
лоқ тармоқ сифатида фаолият юрит-
ган. Адашмасам, сиз ўша пайтдаги 
Қишлоқ ва сув хўжалиги вазирли-
гининг айни шу йўналишида хизмат 
қилгансиз. Соҳани яхши биладиган 
мутахассис сифатида ўша йиллар ва 
ҳозирги пайтни оддий қилиб қандай 
таққослаган бўлардингиз?

— Тўғри айтдингиз, ўша даврда 
Қишлоқ ва сув хўжалиги (ҳозирги Қиш-
лоқ хўжалиги) вазирлиги тизимида ай-
нан чорвачилик йўналишида ишлаган-
ман. Республикамизда ветеринария ва 
чорвачилик кўп йиллар давомида бу-
тунлай эътибордан четда қолган, қолоқ 
тармоқлардан бири эди. Тизимда вер-
тикаль бошқарув бўлмаган. Бирорта 
янгилик, ишга инновацион ва илмий ён-
дашув, кадрлар тайёрлаш, малакасини 
ошириш ёки соҳани давлат томонидан 
қўллаб-қувватлаш бўйича ҳеч қандай 
ижобий ўзгаришларга эриша олмасдик. 
Вазирликдаги Ветеринария бош бошқар-
маси ходимлари атиги етти нафар эди. 
Узоқ йиллар шундай ҳолатда фаолият 
юритдик. Гапим қуруқ бўлмасин, бир ми-
сол келтираман. Яъни йигирма беш йил 
давомида чорвачилик бўйича бор-йўғи 
иккита қарор қабул қилинди. Бири 2003 
йилда, иккинчиси 2008 йилда. Қолавер-
са, улар тавсиявий аҳамиятга эга эди, 
холос. Давлат томонидан қўллаб-қувват-
лаш, чорвачиликни ривожлантириш учун 
аниқ тизим ёки имтиёз белгиланмаган. 
Шунинг учун тармоқдаги ишлар, ўзга-
ришлар яққол кўзга кўринмасди. 

Мана, охирги йилларда мамлакати-
мизда барча соҳаларда бўлгани каби 
ветеринария ва чорвачиликда ҳам ис-
лоҳотлар ўз самарасини беряпти. 

Вилоят, туман тизимларида моддий-
техник базанинг ўзи бўлмаган. Лабора-
торияларга ўн йиллар давомида оддий 

Ҳақиқатан, вилоятда ерни ижарага 
бериш, мева-сабзавотчилик ва томорқа 
хўжаликларини ривожлантириш орқали 
жорий йилнинг ўзида 130 мингдан ортиқ 
янги иш ўрни яратилди.

Аҳоли даромадларини ошириш ва 
озиқ-овқат маҳсулотлари ишлаб чиқа-
ришни кўпайтириш мақсадида деҳқон 

диагностика ускуналари олинмаган. 
Чорва молларини касалликларга қарши 
эмлаш профилактик тадбирлари юзаки 
ўтказилган. Чунки вакцинация қилиш 
учун маблағ етишмасди. Пуллик хизмат 
кўрсатиш деярли йўқ эди. Қачон хиз-
матга пул тўланади? Қачонки, ана шу 
хизматдан фойдаланувчи натижа, наф 
кўрса. 

Шу ўринда яна бир рақам. Яъни 
2016 йилда республика бўйича хизмат 
кўрсатиш бор-йўғи 300 миллион сўм 
атрофида бўлган. Энди ўтган йилги 
рақамга  эътибор қаратинг: 2021 йил бу 
кўрсаткич 60 миллиард сўмни ташкил 
этди. Бу — 200 баробар ўсиш, дегани. 

Бу йил эса миқдор 100 миллиард сўм-
дан ошиши кутилмоқда.

Қайд этганимиздек, охирги йилларда 
эътибор ҳам, қилинаётган ишлар кўла-
ми ҳам жуда кенгайди. Буни халқаро 
ташкилотлар, хорижий ҳамкасбларимиз 
эътироф этмоқда. 

Президентимиз 2017 йил январь 
ойида бўлиб ўтган йиғилишда ветери-
нария соҳасини қишлоқ хўжалиги ва-
зирлиги таркибидан чиқариш, алоҳида 
қўмита ташкил этишни таклиф этиб, бу 
тизим алоҳида ишламаса, ҳеч қандай 
натижа бермайди, деган эди. Шундан 
сўнг 2017 йил 1 июнь куни давлати-
миз раҳбарининг “Давлат ветеринария 
хизмати бошқаруви тизимини тубдан 
такомиллаштириш чора-тадбирлари 
тўғрисида”ги фармони ҳамда “Ўзбе-
кистон Республикаси Давлат ветери-
нария қўмитаси фаолиятини ташкил 
этиш чора-тадбирлари тўғрисида”ги 
қарори қабул қилинди. Ўшандан кейин 
ветеринария соҳасига эътибор тубдан 

ўзгарди. Тузилма, бошқарув тизими ис-
лоҳ қилинди. Имтиёзлар жорий этилди. 
Моддий-техник базани ривожлантириш 
имконияти кенгайди. 

Бундан ташқари, Президентимизнинг 
2019 йил 28 мартдаги тарихий фармон 
ва қарори билан Ветеринария ва чорва-
чилик давлат қўмитаси қайтадан таш-
кил этилди. Шундан кейин чорвачилик 
соҳасида революцион ўзгаришлар дав-
ри бошланди. Буни бежиз айтаётганим 
йўқ. Чунки бу орқали чорвачилик соҳа-
сида 500 дан ортиқ штат ташкил этилди. 
Қўмита тизимида алоҳида чорвачилик 
билан шуғулланувчи “Ўзбекчорванасл” 
агентлиги фаолияти йўлга  қўйилди. 

Агентликка давлат бюджетидан 56 
миллиард сўм маблағ  ажратилди. 
 Республика — вилоят — туман верти-
каль бошқарув тизими яратилди. 

Шунингдек, озуқа базасини мустаҳ-
камлашга эътибор қаратилди ва ўша 
йилнинг ўзида чорва озуқаси учун 320 
минг гектар ерга экин экиш белгиланди. 
2022 йилга келиб бундай майдонлар 
405 минг гектарга етказилди. Озуқа ба-
засининг яхшиланиши чорва моллари 
кўпайишига, насл яхшиланишига, аҳоли 
дастурхонига гўшт ва сут маҳсулотлари 
кўпроқ етиб боришига хизмат қилади. 

Мутахассис сифатида яна бир жи-
ҳатга эътибор қаратмоқчиман. Яъни 
бундан беш йил олдин бир гектар ердан 
тўрт тонна озуқа бирлиги олинарди. Бу 
йил эса озуқа бирлиги 11 тоннага чиқди. 
Буларнинг бари соҳага қаратилаётган 
эътибор, охирги беш йил ичида ветери-
нария, чорвачилик ва унинг тармоқла-
рини ривожлантириш учун давлат раҳ-
барининг 4 та фармони, 20 дан ортиқ 

қарори ҳамда ҳукуматнинг 30 дан зиёд 
қарори қабул қилингани самараси, ал-
батта. Қўллаб-қувватлаш, имтиёзлар, 
имкониятлар натижаси бу. 

Шу билан бирга, Президентимизнинг 
2020 йил 29 декабрдаги қарорига би-
ноан, соҳага қўшимча янгиликлар жорий 
этилди.  Яъни давлат томонидан соҳага 
субсидия, имтиёз бериш бошланди. Ху-
сусан, четдан кимдир наслли мол олиб 
келадиган бўлса, унга келтирган ҳар 
бир бош наслли мол учун 2 миллион 
сўмдан давлат бюджетидан субсидия 
бериладиган бўлди. Бир бош наслли 
қўй учун бу миқдор 400 минг сўм, насл-
ли жўжа учун эса 8 минг сўм этиб белги-
ланди. Наслчилик хўжаликларига барча 
солиқлардан 50 фоизлик имтиёз тақдим 
этилди. Натижада чорвадорларимизда 
ишга бўлган муносабат ўзгарди, иштиёқ 
ортди.  

Биласизми, бунгача балиқчилик, пар-
рандачилик, асаларичилик, қуёнчилик, 
умуман, чорвачиликнинг барча тармоғи-
да бир йилда 100 та катта-кичик лойиҳа 
қилинарди.  Нимага? Чунки маблағ йўқ 
эди. Бугун эса вазият тамомила бош-
қача. Масалан, ўтган йили 7 триллион 
800 миллиард сўмлик 1874 та лойиҳани 
амалга оширдик.  Бу йил эса 9 триллион 
200 миллиард сўмлик 2031 та лойиҳа 
рўёбга чиқариляпти.  

— Эътибор, қўллаб-қувватлаш 
бор, лойиҳалар амалга ошириляпти. 
Булар яхши, албатта. Лекин натижа 
қандай бўляпти? Яъни ишлаб чиқа-
риш ҳажми қай даражада яхшилан-
моқда? 

— Тўғри, қилинаётган ишлар, амал-
га оширилаётган лойиҳалар самараси 
кўпчиликни қизиқтиради. Аслида, бунга 
жойларда янги қурилаётган чорвачилик 
комплекслари, гўшт ва сут маҳсулотла-
ри ишлаб чиқаришга мўлжалланган кор-
хоналар яққол мисол. Шундай бўлса-да, 
фикримизни факт ва рақамлар билан 
асосласак, мақсадга мувофиқ бўлади. 
2019 йилгача қишлоқ хўжалигида чорва-
чилик йўналишидаги фермер ва корхо-
налар улуши 4 фоизни ташкил этган. 96 
фоиз чорва моллари аҳоли  қарамоғида 
бўлган. Бугун бу кўрсаткич 10 фоизга 
етди. Бу чорвачилик фермер хўжалик-
ларида ишлаб чиқариш суръати яхши-
ланяпти, дегани. Яна бир статистик маъ-
лумот: уч йил олдин чорвачилик фермер 
хўжаликларида бир йилда 600 тонна сут 
ишлаб чиқарилган бўлса, ҳозир бир мил-
лион тоннадан ошиб кетди. Гўшт ишлаб 
чиқариш тирик вазнда 150 минг тонна-
дан 300 минг тоннага кўпайди.  

Жорий йил якуни бўйича “Янги Ўз-
бекистон тараққиёт стратегияси”да 
белгилаб берилган 2 миллион 700 минг 
тонна гўшт, 12 миллион 200 минг тон-
на сут, 8 миллиард 200 миллион дона 

тухум, 27 минг тонна асал ишлаб чиқа-
ришга эришилади. 

Чорвачилик фермер хўжаликлари 
охирги уч ярим йилда 5 минг 200 тадан 
8 мингтага етди. Мол бош сони икки ба-
робар ошиб кетди.

Шунингдек, аҳолига ҳам наслли чор-
ва моллари етказиб берилмоқда. Тур-
ли хизматлар кўрсатиляпти. Шунинг 
 ҳисобига бугунги кунда республикамиз-
да аҳоли жон бошига сут 106 фоиз, гўшт 
билан таъминланиш  105 фоизга чиқди. 
Яъни 42,8 килограмм гўшт ўрнига 45,8 
килограммга, сут эса 315 килограмм 
ўрнига 325 килограммга етказилди ва 
ўсиш 105 фоизни ташкил этди. Худди 
шундай бошқа маҳсулотларни ишлаб 
чиқариш ҳам ўсиб бормоқда.  

—  Ривожланишда халқаро алоқа-
лар муҳим аҳамият касб этади. Бу-
гунги кунда қўмитанинг халқаро мо-
лия институтлари билан ҳамкорлиги 
қай даражада?  

— Ҳар бир тармоқни ривожлантириш 
учун, албатта, молиявий маблағ зарур. 
Бугун бизда яратилган иш услуби хал-
қаро молия ташкилотлари билан бема-
лол ишлайдиган тизим. Барча йўналиш 
бирлашган, бир жойга жамланган. Яъни 
ишлаб чиқариш, фан, илм, таълим, 
кадр — ҳаммаси узвий боғланган. Бу 
жараён натижа беради. 

Саволингиз халқаро алоқалар хусу-
сида бўлгани учун 2019 йилдан буёғига 
халқаро молия институтлари билан қи-
линаётган ишлар бўйича қисқача маълу-
мот бериб ўтсам. Жаҳон банки, Европа 
Иттифоқи, Осиё тараққиёт банки, Қиш-
лоқ хўжалигини ривожлантириш халқаро 
жамғармаси, KOICA, JICA, TIKA, ФАО  — 
ҳаммаси билан яхши алоқадамиз. 

Биласиз, халқаро ташкилотлар ҳам 
бирор соҳага ёки ҳудудга ўз-ўзидан 
маблағ ажратмайди, ҳамкорлик қил-
майди. Бунинг учун қулай шароит ва 
имконият яратилган бўлиши керак. 
Бугунги кунда амалга оширилаётган 
ишлар, юритилаётган сиёсат туфайли 
Ўзбекистонда шундай шароит мавжуд. 
Охирги тўрт йил ичида халқаро молия-
вий ташкилотлардан 425 миллион АҚШ 
доллари миқдорида маблағ жалб қи-
линиб, 4 мингдан зиёд лойиҳа амалга 
оширилгани бунинг яққол исботи. 

Ана шу ҳамкорлик натижасида чет-
дан 150 мингдан зиёд наслли моллар 
олиб келинди. 150 дан ортиқ сутни,  
56 та гўштни қайта ишлаш корхонала-
ри, 70 дан зиёд омихта ем ишлаб чи-
қарувчи корхоналар ишга туширилди. 

Қайд этиш керак, соҳага фақат кре-
дитлар эмас, грант маблағлари ҳам  
фаол кириб келяпти. Хусусан, сўнгги 
уч йилда Европа Иттифоқидан 13 мил-
лион,  Франция тараққиёт агентлиги-
дан 12 миллион, KOICAдан 1 миллион 

доллардан зиёд, Қишлоқ хўжалигини 
ривожлантириш халқаро жамғармаси-
дан 2,5 миллион доллар, умуман, 30 
миллион доллар атрофидаги грант маб-
лағлари соҳа ривожига йўналтирилди. 
Булар эртага ўз натижасини кўрсатади, 
албатта. Бу борадаги ишлар изчил да-
вом эттирилмоқда.

— Халқаро мавзудан узоқлашмай-
миз. Чунки навбатдаги саволим ҳам 
шу йўналишда. Гап шундаки, яқин-
да оммавий ахборот воситаларида 
Италиянинг Катания шаҳрида бўлиб 
ўтган йирик халқаро конференцияда 
эпизоотик барқарорликни сақлаш-
да Ўзбекистон тажрибаси юқори ба-
ҳоланиб, анжуманга мамлакатимиз 
делегацияси вакиллари раислик қи-
либди. Мазкур халқаро эътирофнинг 
сабаблари нимада?

— Бунинг асосий сабаби Халқаро 
ҳайвонлар соғлиғини ҳимоя қилиш таш-
килоти Ўзбекистон ветеринария ва чор-
вачилик соҳасида амалга оширилаёт-
ган ишларни тан олади. Бу ишлардан 
мамнун. Ўрнак қилишга арзигулик, деб 
билади ва бу халқаро тадбирда эъти-
роф этилди. 

Эътиборлиси, бу биринчи ҳолат 
эмас. 2018 йилда қўмитамиз янги таш-
кил этилгач, ушбу ташкилот раҳбари 
Ўзбекистонга келиб, амалга оширилаёт-
ган ишларни кўрган эди. Аслида, дунё 
тажрибаси шундай: ветеринария мус-
тақил бўлиши керак. Ҳеч қандай вазир-
лик таркибида эмас.   Ўзбекистон бунга 
биринчилардан бўлиб қўл урган давлат. 
Шу боис, бугун Ўзбекистон тажрибаси 
бошқаларга ҳам тавсия этиляпти. 

—  Мамлакатимиз чорвачилик со-
ҳасида жаҳоннинг етакчи давлатлари 
билан бўйлашиши учун истиқболда 
қандай режаларингиз бор? Нима иш-
лар қилсак, шу даражага етамиз деб 
ўйлайсиз?

— Соҳани чорвачилиги ривожлан-
ган давлатлар даражасига олиб чиқиш 
осон иш эмас. Бу жуда катта меҳнат ва 
ресурс талаб этадиган жараён. Хал-
қимизда бир мақол бор, эшитгансиз. 
“Деҳқончилик бир йилда, чорвачилик 
қирқ йилда”.  Деҳқончилик бир йил ўх-
шамаса, келаси йил сувини, ўғитини ўз 
вақтида берсангиз, кутилган натижа-
га эришасиз. Шунга қиёсан, айтадиган 
бўлсак, биз мустақилликнинг дастлаб-
ки йилларидан эътибор бермаганимиз 
боис, чорвачиликни, деярли йўқотдик. 
Мана, орадан ўттиз йилдан ортиқ вақт 
ўтиб, энди-энди тиклай бошладик. 

Охирги беш йил ичида қилинган иш-
лар билан ҳам соҳада ривожланиб кет-
дик, десак хато бўлади. Шу даврда қолоқ 
соҳанинг драйвер соҳага айланиши мум-
кин эканини кўрсата олдик, йўлга туш-
дик, холос! Ривожланиш учун вақт керак. 

Муҳими, Президентимиз томонидан 
қабул қилинган фармон ва қарорларда 
ҳамма имкониятлар, шароитлар яратиб 
берилди. Ўзбекистон Республикасида 
чорвачилик соҳаси ва унинг тармоқла-
рини ривожлантириш бўйича 2022-2026 
йилларга мўлжалланган дастур қабул 
қилинган. Унда соҳани тараққий эттириш 
учун наслчиликни янада яхшилаш, озуқа 
базасини яратиш, кадрлар салоҳияти-
ни юксалтириш, инвестицияларни жалб 
қилиш каби энг асосий масалалар аниқ 
белгилаб олинди. Унда кўрсатилган ва-
зифалар, албатта, амалга оширилади. 
Чунки еримиз, сувимиз бор. Одамлари-
миз меҳнаткаш. Соҳа давлатимиз томо-
нидан изчил қўллаб-қувватланяпти. 

 “Янги Ўзбекистон” мухбири
Дилшод УЛУҒМУРОДОВ 

суҳбатлашди.

ЯНГИЧА ЁНДАШУВЛАР

ЕР — ТªКИНЛИК ВА ФАРОВОНЛИК МАНБАИ
Яқинда Прогнозлаштириш ва макроиқтисодий тадқиқотлар 
институти экспертлари Ўзбекистонда трансформация 
жараёнлари моҳияти ва мамлакат ривожланиши ҳудудий 
хусусиятларини аниқлаш мақсадида ўтказган таҳлилларини 
эълон қилди. Меҳнат унумдорлиги, иқтисодиёт асосий 
тармоқларида бандлар, аҳоли, жумладан, меҳнатга лаёқатлилар 
сони каби кўрсаткичлар танлаб олинган бу тадқиқотда Фарғона 
вилояти иқтисодий ўсиши мамлакатимиз ҳудудлари бўйича 
ўртача даражадан юқори вилоятлар қаторида қайд этилган. 

хўжалиги юритиш учун 5 минг 178 гек-
тар пахта ва ғалла майдонлари захи-
рага қайтарилиб, 4 минг 863 гектари  
35 минг 624 фуқарога 10 сотихдан аж-
ратиб берилиши ҳисобига 38,3 мингта 
деҳқон хўжалиги ташкил этилди.  

— Аҳолига ажратилган майдон-
ларни кластер ва кооперацияларга 

 бириктириш ҳамда фюьчерс шартнома 
асосида маҳсулот етиштириш юқори 
иқтисодий самара бермоқда, — дейди 
вилоят қишлоқ хўжалиги бошқармаси 
бошлиғи Абдуқаҳҳор Қодиров. — Хусу-
сан, “Афросиёб шифо” МЧЖ томонидан 
хориж тажрибаси асосида биринчи ма-
ротаба сув тежовчи технологияларни 
қўллаш орқали ноанъанавий экинлар 
— ялпиз, европа кўк пиёзи, селдерей, 
салат барги сингариларни етиштириш 
йўлга қўйилди. Ушбу лойиҳани амалга 
ошириш учун корхонага 20 гектар ҳам-
да аҳолига 10 гектар майдон бирикти-
риб берилди. 

Яна бир самарали лойиҳа — Фарғо-
на шаҳридаги “Илясов” мева-сабзавот-
чилик кластерида тажриба тариқасида 
агрегатор, яъни одамларни бир мақсад 

атрофида тўплаш тизими жорий қилин-
ди. Корхона томонидан “Оқариқобод” 
МФЙ ҳудудидаги фуқароларга ажра-
тилган 6 гектар майдонда асосий экин 
сифатида булғор қалампири экилиб, 
180 тонна маҳсулот етиштирилди ва 
бир фуқаронинг ўртача 15-18 миллион 
сўм даромад олиши таъминланди. Кор-
хонанинг ушбу тажрибасини кенгайти-
риш мақсадида Фарғона ва Қувасой 
шаҳарлари ҳамда Фарғона туманида 
аҳолига ажратилган 500 гектар майдон 
агрегатор тизими асосида кластерга 
бириктирилади.

— Мева-сабзавот маҳсулотлари 
етиштиришни кўпайтиришда ҳудудлар-
ни ихтисослаштириш ҳамда тупроқ-
иқлим шароитидан келиб чиқиб, экин 
турларини жойлаштиришга алоҳида 

эътибор қаратиляпти, — дейди вилоят 
қишлоқ хўжалиги бошқармаси бош му-
тахассиси Абдураҳмон Раҳмонов. — 
Фарғона туманида 600 гектар майдон-
да малина плантацияси ва кластери, 
Сўх туманида янги ўзлаштирилаётган 
Қайроқ массивидаги 1500 гектар ерда 
лаванда, наъматак ва коврак доривор 
ўсимликлари плантацияси, мевали 
боғлар ташкил этиш, Риштон тумани-
да 300 гектарда писта плантацияси ва 
пистачилик кооперацияси фаолиятини 
йўлга қўйиш борасида амалий ишлар 
олиб борилмоқда. Шу билан бирга, 
жорий йил якунига қадар яна қўшим-
ча 2000 гектар ғалла майдони қисқар-
тирилиб, 14 мингдан ортиқ фуқарога 
 “E-auksion” дастури орқали ажратиб 
берилади ва улар негизида  ҳудудларда 

деҳқон хўжаликларининг ихтиёрий 
 кооперациялари ташкил этилади.

Бундан ташқари, томорқалардан 
самарали фойдаланиш мақсадида  
559 та маҳаллада ташкил этилган  
89 та “Томорқа хизмати” МЧЖ ва  
68 та  кооперация томонидан аҳолига 
5,9 минг тонна уруғлик, 10 минг тон-
на ўғит ва кимёвий воситалар ҳамда 
7,9 миллион дона сабзавот ва мева-
ли-манзарали дарахт кўчати етказиб 
берилди. Жорий йилнинг ўзида 11,6 
минг аҳоли томорқасидаги 1-2 сотихли 
майдонда ихчам иссиқхоналар қурил-
ди, сув таъминоти оғир маҳаллаларда 
97 та артезиан қудуғи қазилди, 102 та 
маҳаллада кичик сиғимли музлаткичга 
эга “дала дўконлари” очилди. Бу ишлар 
бир вақтнинг ўзида 1 минг 130 дан зиёд 
фуқаро бандлигини таъминлаш орқали 
кафолатли даромадга эга бўлиш имко-
ниятини бермоқда.

Расулжон КАМОЛОВ,
 “Янги Ўзбекистон” мухбири

БИЗНИНГ ИНТЕРВЬЮ

— Дунё давлатлари ичида бирин-
чи бўлиб Ўзбекистонда ветеринария 
соҳасини институционал ривожланти-
риш ишлари бошланди.

Яъни инсоният ва ҳайвонот дунё-
си ўртасидаги умумий касалликлар, 
уларнинг диагностикаси, даволаш 
иши ва бошқа жиҳатларига кўра, ве-
теринария соҳаси алоҳида мустақил 
фаолият юритиши керак.

Шу маънода, Ўзбекистон  Президенти 
жуда муҳим ишга қўл урди. Ветерина-
рия ва чорвачилик соҳасини институ-
ционал ривожлантиришнинг дастлабки 
мустаҳкам концепциясини яратди.

Бугун Халқаро ҳайвонлар соғлиғини 
ҳимоя қилиш ташкилоти  Ўзбекистон 

тажрибасини дунёнинг барча мамла-
катларига экспорт қилиш жараёнини 
бошлаб юборган.

Бунинг учун Ўзбекистон Президен-
ти ва соҳа мутахассисларига ташаккур 
айтишни лозим, деб биламан.

ЎЗБЕКИСТОН ТАЖРИБАСИ 
ЭЪТИРОФГА ЛОЙИҚ

Моника ЭЛУА,
Халқаро ҳайвонлар соғлиғини 
ҳимоя қилиш ташкилоти 
бош директори:

ЧОРВАЧИЛИК:
¯ОЛО¯ ТАРМО¯ДАН И¯ТИСОДИЁТНИНГ ДРАЙВЕРИГА 

АЙЛАНАЁТГАН СО²А

Чорвачиликка қаратилган эътибор 
озиқ-овқат хавфсизлигига 
қаратилган эътибордир. 
Мамлакатимизда кейинги йилларда 
чорвачиликни ривожлантириш 
мақсадида амалга оширилаётган 
ишлар кўлами тобора кенгайиб 
бормоқда. Натижада тармоқда ҳам 
сифат, ҳам натижадорлик борасида 
сезиларли муваффақиятларга 
эришилмоқда. Ваҳоланки, яқин-
яқингача тизимда нима ишлар 
қилиняпти, чорвадорлар шароити 
қандай, уларни қийнаётган 
масалалар ҳал этиляптими, деган 
саволларга жавоб топиш қийин эди. 

Ҳаракатлар стратегияси доираси-
да ўтган давр мобайнида давлат ва 
жамият ҳаётини тубдан ислоҳ этишга 
қаратилган қонунчилик базаси тубдан 
янгиланди. Бу Янги Ўзбекистоннинг ҳу-
қуқий майдонини мустаҳкамлашга, унга 
нисбатан ишонч руҳи ва мамлакатимиз 
билан ҳамкорликка интилиш тамойил-
лари кучайишига хизмат қилди. Бундай 
янгиланишларга ҳамоҳанг тарзда ички 
ишлар органлари тизимини ислоҳ этиш 
борасида узвий чора-тадбирлар олиб 
борилди. Амалга оширилаётган кенг 
кўламли ислоҳотлар ички ишлар ор-
ганларини мамлакатимизда тинчлик ва 
осойишталикни асраш, фуқароларимиз 
ҳуқуқ ва эркинликларини таъминлаш-
нинг асосий субъектларидан бирига 
айлантирди. Президентимиз Шавкат 
Мирзиёев таъкидлаганидек: “Агар дав-
лат таянадиган асосий устун қонун 
бўлса, унинг кучини амалда намоён 
этадиган энг самарали тизим, бу —
ички ишлар соҳаси, десак айни ҳақи-
қат бўлади”.

Дарҳақиқат, Ўзбекистон Республика-
си Ички ишлар вазирлиги ва унинг ор-
ганлари катта, мураккаб тузилишга эга. 
Унинг муҳим вазифаси — қонунийлик 
ва ҳуқуқ-тартиботни мунтазам мустаҳ-
камлаб бориш, фуқаролар ҳуқуқлари ва 
қонуний манфаатларини ҳимоя қилиш, 
жиноятчиликка қарши курашиш. 

Ўзбекистонда олий қадрият деб тан 
олинган инсон, унинг ҳаёти, эркинли-
ги, шаъни ва бошқа дахлсиз ҳуқуқла-
ри таъминланишини янада мустаҳкам 
кафолатлаш мақсадида 2016 йил 16 
сентябрда “Ички ишлар органлари тўғ-
рисида”ги қонун қабул қилинди. Унга 
қадар ички ишлар органлари тарқоқ 
норматив-ҳуқуқий ҳужжатлар асосида 
фаолият олиб борган.

Тизим фаолияти устидан парламент 
ва жамоатчилик назоратининг янги ме-
ханизми ўрнатилди. Ички ишлар органи 
бошлиғидан тортиб профилактика инс-
пекторигача халқ олдида ҳисобот бе-
радиган амалиёт жорий этилгани аҳо-
лининг уларга бўлган ишончини янада 
оширмоқда. Одамларни эшитиш, муам-
моларини ўрганиш тизими яратилди.

Республика ички ишлар органлари 
шахсий таркибининг интеллектуал ва 
касбий даражасини ошириш, уларга қў-
шимча тадбир ва ишлардаги иштироки 
туфайли ортиқча вазифалар юкланиши-
ни бартараф этиш мақсадида соҳавий 
хизматлар ўртасидаги вазифаларнинг 
аниқ чегаралари белгилангани фаолият 
самарадорлигини оширишнинг муҳим 
омили бўлди.

Эл ишончи ва меҳрини 
қозониш йўлида

Ҳар қандай жамиятда қонун устувор 
бўлмас экан, у ерда барқарор ривожла-
нишга, инсоннинг эъзозланишига эри-
шиш даргумон. Президентимиз ҳақли 
таъкидлаганидек, “Ислоҳотларимиз 
самараси кўп жиҳатдан 4 та муҳим 
омилга, яъни қонун устуворлиги-
ни таъминлаш, коррупцияга қарши 
қатъий курашиш, институционал са-
лоҳиятни юксалтириш ва кучли де-
мократик институтларни шаклланти-
ришга боғлиқ”.

Ҳаракатлар стратегияси доирасида 
Президентимизнинг 2017 йил 10 апрел-
даги “Ички ишлар органларининг фао-
лияти самарадорлигини тубдан ошириш, 
жамоат тартибини, фуқаролар ҳуқуқла-
ри, эркинликлари ва қонуний манфаат-
ларини ишончли ҳимоя қилишни таъ-
минлашда уларнинг  масъулиятини 

кучайтириш чора-тадбирлари тўғри-
сида”ги фармони қабул қилинди. Фар-
монда кейинги йилларда ички ишлар 
органлари фаолиятида тўпланиб қолган 
жиддий камчилик ва муаммолар бирма-
бир санаб ўтилганки, бу — 2017-2022 
йилларда тизим фаолияти самарадор-
лигини тубдан ошириш, жамоат тартиби-
ни, фуқаролар ҳуқуқлари, эркинликлари 
ва қонуний манфаатларини ишончли 
ҳимоя қилишни таъминлашда ҳар бир 
ходимнинг шахсий жавобгарлигини оши-
ришга хизмат қилди.

Ўз навбатида, фармонда кўзда ту-
тилган мақсадлар моҳияти дунёда ва 
ён-атрофимизда юзага келаётган хавф-
хатар ва таҳдидлар — халқаро терро-
ризм, диний экстремизм, ноқонуний 
миграция, одам савдоси, ёшлар ўртаси-
да халқимизга ёт ғоялар тарқалишининг 
тобора кучайиб бораётгани ички ишлар 
органлари олдига янги вазифаларни 
қўйди. Шу боис, ички ишлар органлари 
барча даражадаги бўлинмаларининг 
вазифа ва функциялари аниқ белгилан-
ди, ташкилий-штат тузилмаси мақбул-
лаштирилди. Бошқарув тизими мутлақо 
янги шаклда тузилди. Турдош соҳавий 
хизматлар фаолиятини мувофиқлаш-
тириш учун бевосита вазир ўринбосари 
томонидан бошқарилаётган Тезкор-қи-
дирув, Жамоат хавфсизлиги, Транспорт 
ва туризм объектларида хавфсизликни 
таъминлаш, Маънавий-маърифий иш-
лар ва кадрлар билан таъминлаш де-
партаментлари ташкил этилди. Барча 
жазони ижро этиш муассасалари ҳуду-
дий ички ишлар органлари бўйсунуви-
дан чиқарилиб, бевосита Ички ишлар 
вазирлиги ҳузуридаги Жазони ижро 
этиш департаментига ўтказилди.

Тизим фаолияти тубдан такомиллаш-
тирилиб, марказий аппаратдаги шахсий 
таркибнинг 85 фоизи бевосита аҳоли 
яшаш пунктларига, қуйи тизимларга 
туширилди. Ички ишлар органларини 

халққа янада яқинлаштириш, мурожаат-
ларни туну кун қабул қилиш, мавжуд 
муаммоларни жойида ва ўз вақтида ҳал 
этиш мақсадида 260 дан ортиқ ички иш-
лар бўлими ва бўлинмалари фаолияти 
тўлиқ янгидан ташкил этилди.

Соҳада амалга оширилаётган исло-
ҳотлар натижасида ички ишлар орган-
лари замонавий техника билан таъмин-
ланган, халқчил ва очиқ, криминоген 
вазиятни мустаҳкам ва ишончли назо-
рат қила оладиган, мобиль ва ихчам ту-
зилмаларга айланиб бормоқда. Ривож-
ланган хорижий давлатларнинг илғор 
тажрибасини чуқур ўрганган ҳолда ама-
лий фаолиятга янгича иш услублари ва 
механизмларини, хусусан, рақамли тех-
нологияларни кенг татбиқ этиш амалиё-
ти йўлга қўйилди.

Ходимларнинг замонавий 
қиёфасини яратишга 
қаратилган дастурий 

ҳужжат

2022-2026 йилларга мўлжалланган 
Янги Ўзбекистоннинг тараққиёт страте-
гияси 17-мақсади: “Ҳуқуқни муҳофа-
за қилувчи органларнинг янги қиё-
фасини шакллантириш ва уларнинг 
фаолиятини халқ манфаатлари, ин-
сон қадр-қиммати, ҳуқуқ ва эркин-
ликларини самарали ҳимоя қилиш-
га йўналтириш”, деб номланиб, унда 
“Ички ишлар органларини халқнинг 
ишончли ҳимоячиси сифатида халқ-
чил профессионал тузилмага айлан-
тириш ҳамда аҳоли билан мақсадли 
ишлашга йўналтириш”, вазифаси бел-
гиланган.

Бу ходимларнинг ўз ваколатлари-
ни бажаришда профессионализмнинг 
ўзи етарли эмаслигини, маънавий ва 
маърифий тайёргарлик муҳим восита 
саналишини билдиради. Ички ишлар 
органлари ходимларининг маънавияти 
деганда улар ўзини халқ вакили, деб 
билган ҳолда, она Ватан тупроғини, 
сувини, мусаффо осмонини ва жамики 
бойликларини кўз қорачиғидай асраши, 
фуқароларнинг ҳуқуқ ва эркинликлари-
ни виждонан, имон-эътиқод, садоқат, 
ишонч, ҳалоллик, довюраклик, беғараз-
лик, ҳурмат, фидойилик ва ақлий теран-
лик билан ҳимоя қилишга қаратилган 
ички руҳий ва ақлий олами мажмуини 
тушуниши керак.

Замон ички ишлар тизимидаги таъ-
лим муассасаларида таҳсил олаётган 
тингловчи ва курсантларни собитқадам, 
юксак маънавият ва қонун устуворлиги 
асосида яшайдиган мутахассис қилиб 
етиштириш, адолат, ҳалоллик, довюрак-
лик ҳамда ҳақиқий ватанпарварлик ру-
ҳида тарбиялашга эътибор қаратишни, 
касбий, руҳий ва жанговар тайёргарли-
гини оширишга қаратилган тадбирларни 
янги сифат босқичига кўтаришни талаб 
этмоқда.

Президентимизнинг 2017 йил 29 
ноябрдаги “Ички ишлар органлари 
кадрлари билан ишлаш ва уларнинг 
хизматини ташкил этиш тартибини туб-
дан такомиллаштириш чора-тадбир-
лари тўғрисида”ги қарори билан ички 
ишлар органлари ходимлари хулқ-ат-
ворининг янгиланган қоидалари, ходим-
ларни тарбиялаш ва хизмат вазифа-
си талаб даражасида бажарилишини 
таъминлашни назарда тутадиган Ички 
ишлар органларининг интизом устави 
қабул қилинди. Шунингдек, Президен-
тимизнинг 2021 йил 2 апрелдаги қарори 
билан Ички ишлар органларида маъна-
вий-маърифий ишларни ташкил этиш 
концепцияси тасдиқланди.

Сир эмаски, мафкуравий таҳдидлар 
авж олаётган бугунги даврда қайси соҳа 
вакили бўлмасин, ҳар бир инсон, ав-
вало, ўз салоҳияти, маънавий дунёқа-
раши, ахлоқий фазилатларини юксал-
тириб бориши, юзага келаётган турли 
хатарларга қарши мустаҳкам иммунитет 
ҳосил қилиши керак. Шу маънода, кон-
цепциянинг асосий мақсади ходимлар-
ни ҳар қандай шароитда давлат ва халқ 
манфаатларига хизмат қиладиган, мил-
лий қадриятларга содиқ, умуминсоний 
қадриятларга таянадиган, ёт ва бузғун-
чи ғояларга қарши муросасиз курашув-
чи баркамол шахс сифатида тарбия-
лаш, улар қалбида давлат ва халқимиз 
хавфсизлигини таъминлашда шахсий 
дахлдорлик ва юқори масъулият ҳисси-
ни шакллантиришдан иборат.

Концепцияда маънавий-маъри-
фий ишларни амалиётга узлуксиз 
татбиқ этиш тизими ҳам яратилди. 
Ички ишлар органлари тизимида ҳар 
ҳафтада “Ватанпарварлик куни” тадбир-
лари ташкил этилиши йўлга қўйилди. 

Бугун Янги Ўзбекистонда халқчил 
ички ишлар органлари тизимини яра-
тиш — бош ғояга, “Ватан ва халққа 
садоқат билан хизмат қилиш — олий 
бурчимиз” концептуал ғояси ички иш-
лар органлари ходимларининг ҳаракат 
дастурига айланди. 

Ходимларимизда халқ нигоҳи билан 
ўзига баҳо бериш кўникмаси шакллан-
моқда. Аҳоли ички ишлар органлари 
ходимларини нафақат профессионал 
ва маҳоратли касб эгаси, балки муо-
мала одоби ва эстетикасига эга шахс 
сифатида кўришни истайди. Ижтимоий 
тармоқларда ходимларга нисбатан бил-
дирилаётган эътироз ва танқидларнинг 

аксарияти муомала одоби ва эстетика-
га тегишлидир. Шу сабабли, бугун ички 
ишлар органлари ходимига муомала 
одоби ва эстетикасини ўқитиш ҳаётий 
эҳтиёжга айланди. 

Ички ишлар органларида маъна-
вий-маърифий ишларни ташкил этиш 
концепциясига мувофиқ, 2021-2022 
ўқув йилидан бошлаб вазирлик таълим 
муассасаларида маънавий-маърифий 
ишларни кучайтиришга қаратилган тад-
бирлар тизими жорий этилди.

Ички ишлар вазирлиги Академияси-
да курсант ва тингловчиларни Ватан 
ва халқ манфаатларини шахсий ман-
фаатлардан устун қўядиган, қонунларга 
қатъий бўйсунувчи, касбига садоқатли 
ходимлар сифатида тайёрлаш мақсади-
да “Ички ишлар органлари  ходимининг 

муомала одоби ва эстетикаси”, “Ватан-
парварлик тарбияси” ва “Касбий мада-
ният” каби фанлар, Малака ошириш 
институти тингловчиларида мафкура-
вий иммунитетни мустаҳкамлаш мақса-
дида “Геосиёсий манфаатлар  тўқнашуви 

ва мафкуравий кураш” ва “Коррупция — 
ички маънавий таҳдид” махсус курслари-
ни ўқитиш йўлга қўйилди. 

Профилактика инспектори 
маҳалланинг ички ишлар 

органларидаги вакили

Президентимизнинг 2021 йил 2 ап-
релдаги қарори билан “Маҳалла ҳуқуқ-
тартибот маскани тўғрисида”ги низом 

тасдиқланди. Унда халқнинг ичига ки-
риш, жиноятчиликни барвақт профи-
лактика қилиш, фуқаролар тинчлиги ва 
осойишталигини таъминлаш каби катта 
мақсадлар кўзда тутилган.

Муҳим ўзгаришлардан яна бири сифа-
тида профилактика инспектори маҳалла 
раисининг ҳуқуқ-тартиботни таъминлаш 
бўйича ўринбосари этиб белгиланганини 
айтиш мумкин. Бунда “Хавфсиз таълим 
муассасаси” тамойили асосида вояга 
етмаганлар орасида ҳуқуқбузарликлар-
нинг барвақт олдини олиш бўйича ман-
зилли чораларни назарда тутувчи аниқ 
вазифалар белгиланди. Жумладан, ту-
ман, шаҳар ички ишлар органлари тар-
кибида вояга етмаганлар масалалари 
бўйича инспектор-психолог лавозими 
жорий этилиши ҳамда уларнинг бевоси-
та хизмат ўташ жойи этиб умумтаълим 
муассасалари белгиланиши вояга етма-
ганлар ўртасида жиноятчиликнинг бар-
вақт олдини олишга хизмат қилади. Шу 
тариқа, 2021 йил 1 сентябрдан бошлаб 
умумтаълим муассасаларида махсус 
жиҳозланган хизмат хоналарига эга бўл-
ган инспектор-психологлар фаолияти 
йўлга қўйилди. 

Ҳозирда профилактика инспектор-
лари бевосита жойларга чиқиб, оила-
лардаги муҳитни, маҳаллаларда ҳуқуқ-
бузарликлар содир этилишига таъсир 
этувчи ижтимоий омиллар ва бошқа 
муаммоларни ўрганиши ҳамда барта-
раф этиши бўйича “Хавфсиз хонадон” 
ва “Хавфсиз ҳовли” тизими ишламоқ-
да. Бу профилактика инспекторларини 
“Менинг маҳалламда жиноят содир 
бўлмаслиги керак”, деган туйғу билан 
хизмат қилишга руҳлантиради.

Юртимизда ижтимоий муаммоларни 
ҳал этишнинг мутлақо янги ва ўзига хос 
тизими яратилди. Мамлакатимизда-
ги барча маҳаллалардаги криминоген 
вазият “қизил”, “сариқ” ва “яшил” тои-
фаларга ажратилиб, таҳлил қилинмоқ-
да. Кейинги пайтда “Темир дафтар”, 
“Аёллар дафтари”, “Ёшлар дафтари”, 
“маҳаллабай” ва “хонадонбай” ишлаш 
усуллари профилактика инспекторла-
рининг кундалик хизмат фаолиятига 
айланди. 

Президентимизнинг 2021 йил 26 
мартдаги “Жамоат хавфсизлигини 
таъминлаш ва жиноятчиликка қарши 

курашиш соҳасида ички ишлар орган-
лари фаолиятини сифат жиҳатидан 
янги босқичга кўтариш тўғрисида”ги 
фармони билан ички ишлар орган-
лари фаолиятини ташкил этишнинг 
мутлақо янги механизмлари амалиёт-
га татбиқ этилмоқда. Хусусан, таянч 
пунктлари негизида маҳалла ҳуқуқ-
тартибот масканлари босқичма-бос-
қич ташкил қилин япти. Бунда маҳал-
ла ҳуқуқ-тартибот маскани ҳудуддаги 
жамоат хавфсизлигини таъминлаш, 

 ҳуқуқбузарликларнинг олдини олиш 
ва жиноятчиликка қарши курашишнинг 
асосий қуйи бўғини ҳисобланади.

Маҳалла ҳуқуқ-тартибот маскани 
негизида ҳудуддаги ички ишлар орган-
ларининг тегишли соҳавий хизматлари 
ҳамда Миллий гвардия ва бошқа дав-
лат органларининг мувофиқлаштирил-
ган фаолияти ташкил этилади. Бунда 
жамоат хавфсизлигини таъминлаш, 
ҳуқуқбузарликларнинг олдини олиш ва 
жиноятчиликка қарши курашиш ишла-
рини тизимли ташкил этиш ва муво-
фиқлаштириш вазифаси профилактика 
инспекторига юкланади.

Республикамизнинг барча ҳудуд-
ларида “Smart маҳалла” ахборот 
дастури ишга туширилмоқда. Бу про-
филактика инспекторига масофадан 
туриб мурожаат юбориш ва уни кўриб 
чиқиш жараёнини кузатиб бориш, аҳо-
ли билан ўзаро тезкор мулоқотни йўлга 
қўйиш, профилактика инспекторлари 
ва сектор раҳбарлари фаолиятига баҳо 
бериш имконини яратади. Шунингдек, 
ҳар ой якуни бўйича интернет тизими-
даги ахборот ресурслари орқали соҳа 
раҳбарлари томонидан аҳолига крими-
ноген вазият юзасидан “профилактик-
огоҳлантирувчи мурожаат” қилиш жо-
рий этилмоқда. 

Барча ҳудудларда аҳоли учун қулай 
ва шинам, замонавий шароитларга эга 
бўлган уй-жойлар барпо этилмоқда. 
Ҳаётимизга “арзон уй-жойлар”, “ақлли 
уй”, “ақлли шаҳар”, “рақамли хизмат-
лар”, “Обод қишлоқ”, “Обод маҳалла”, 
“Бешта муҳим ташаббус”, “Ҳар бир 
оила — тадбиркор” деган янги тушун-
ча ва ҳаётий кўникмалар кириб кел-
ди. Янги Ўзбекистонда архитектура 
ансамблига замонавий ёндашилгани, 
илғор инфратузилмалар, маҳаллалар-
даги ижтимоий ва иқтисодий қулайлик-
лар жиноятчиликнинг олдини олишга 
имкон яратди. Ўзбекистон бу йўлда 5 
йил ичида катта тажриба орттирди. 

Сифатли архитектура аҳолининг 
фаровонлиги, тинч-тотувлиги ва мада-
ният ривожланишига хизмат қилиши 
тадқиқотларда исботланган. Ўтган аср-
нинг 80-90 йилларида Нью-Йорк шаҳри 
полицияси кўп жиноят қайд этилган ҳу-
дудларда ижтимоий  объектларни қай-
та реконструкция қилиш, инфратузил-
маларни тиклаш, бинолар деворидаги 
турли ножоиз тасвир ва ёзувларни то-
залаш, кўчаларни ёритиш тадбирлари-
ни қўллаган. Бу  стратегия 10 йил ичида 
жиноятчиликни 56 фоизга камайтирган. 

Мамлакатимизда тинчлик ва бар-
қарорликни мустаҳкамлаш мақсадида 
давлат, жамият ва шахс хавфсизлиги-
ни таъминлаш тизими тубдан ислоҳ 
қилинмоқда. Бунинг учун энг қуйи — 
профилактика инспекторлари тизими 
замонавий тузилма сифатида шакл-
лантирилди. Улар эндиликда маҳалла 
идоралари билан яқин ҳамкорликда 
фаолият олиб бормоқда.

Бугун криминоген вазиятга йўл қўй-
маслик мақсадида ўзига хос тажриба-
лар қўлланиляпти. Жумладан, Андижон 
вилоятида “Намунали ҳудуд”, Бухоро 
вилоятида “Хотин-қизлар билан иш-
лаш”, Фарғона вилоятида “Ёшлар билан 
ишлаш”, Бўка туманида  “Президентнинг 
бешта ташаббуси”, Жиззах вилоятида 
“Жиноятга қарши курашиш ҳақиқати ва 
адолати”, Сирдарё вилоятида “Жиноят-
дан холи маҳалла”, Тошкент шаҳрида 
эса уюшмаган ёшлар билан ишлашга 
қаратилган тажрибалар жорий этилди. 

ИИВ Академияси профессор-ўқи-
тувчиларининг илмий кузатувлари 
шундан далолат бермоқдаки, маҳал-
лаларда тадбиркорликни ривожланти-
риш, аҳоли, айниқса, ёшлар ва аёллар 
бандлигини таъминлашга йўналтирил-
ган чора-тадбирлар криминоген ва-
зиятни яхшилашга хизмат қилмоқда. 
Бу жараёнда Президентимиз ташаб-
буси билан таянч профилактика инс-
пекторларига маҳаллаларнинг ўзида 
хизмат уйлари ва шахсий автомашина 
топширилгани самарадор тизим сифа-
тида бугун ўзини тўла оқлади. 

Давлатимиз раҳбари 2021 йил 12 
февраль куни Ички ишлар вазирлигига 
ташриф буюриб, вазирлик ҳайъатининг 
кенгайтирилган йиғилишида маҳалла-
ларда жиноятчиликни жиловлаш, улар-
нинг содир этилиш сабабларини ўрга-
ниш ва бартараф этиш, профилактика 
инспекторлари иш юкламасини енгил-
лаштириб, самарадорлигини ошириш 
лозимлигини таъкидлади. Бу каби вази-
фалар тизим фаолияти ривожланишида 
янги босқичга йўл очгани билан тарихий 
аҳамиятга эга бўлди.

Бугунги кунда Ички ишлар вазирлиги-
нинг барча соҳавий хизматлари ходим-
лари Президентимиз Шавкат Мирзиёев-
нинг “Ички ишлар ходимлари шундай 
ишлаши керакки, токи халқ давлат-
дан рози бўлсин”, деган эзгу даъвати-
ни бажариш йўлида астойдил ҳаракат 
қилмоқда. 

Бошланиши 1-бетда

Шариф ҚОБИЛОВ,
Ўзбекистон Республикаси 
ИИВ Академияси профессори, 
полковник

ДАВЛАТИМИЗ РАҲБАРИ 
2021 ЙИЛ 12 ФЕВРАЛЬ КУНИ 
ИЧКИ ИШЛАР ВАЗИРЛИГИГА 
ТАШРИФ БУЮРИБ, ВАЗИРЛИК 
ҲАЙЪАТИНИНГ КЕНГАЙТИРИЛГАН 
ЙИҒИЛИШИДА МАҲАЛЛАЛАРДА 
ЖИНОЯТЧИЛИКНИ ЖИЛОВЛАШ, 
УЛАРНИНГ СОДИР ЭТИЛИШ 
САБАБЛАРИНИ ЎРГАНИШ ВА 
БАРТАРАФ ЭТИШ, ПРОФИЛАКТИКА 
ИНСПЕКТОРЛАРИ ИШ 
ЮКЛАМАСИНИ ЕНГИЛЛАШТИРИБ, 
САМАРАДОРЛИГИНИ ОШИРИШ 
ЛОЗИМЛИГИНИ ТАЪКИДЛАДИ. 
БУ КАБИ ВАЗИФАЛАР ТИЗИМ 
ФАОЛИЯТИ РИВОЖЛАНИШИДА 
ЯНГИ БОСҚИЧГА ЙЎЛ ОЧГАНИ 
БИЛАН ТАРИХИЙ АҲАМИЯТГА ЭГА 
БЎЛДИ.

УНИНГ КУЧИНИ АМАЛДА НАМОЁН ЭТАДИГАН  
ЭНГ САМАРАЛИ ТИЗИМ ЭСА ИЧКИ ИШЛАР СОҲАСИ

— Суҳбатларингизнинг бирида 
“Адабиёти бўлмайдиган миллат йўқ-
ликка маҳкум”, деган эдингиз. Бугун 
миллатнинг маънавий қиёфасини яра-
тиш йўлидаги уринишлар, адабиётнинг 
жамиятга таъсири хусусидаги мулоҳа-
заларингиз билан ўртоқлашсангиз.

 
— Давлатимиз раҳбари 2017 йилнинг  

3 августида  Ўзбекистон ижодкор зиё-
лилари вакиллари билан учрашувда   
“...адабиёт ва санъатга, маданиятга 
 эътибор — бу, аввало, халқимизга эъти-
бор, келажагимизга эътибор эканини, буюк 
шоиримиз Чўлпон айтганидек, адабиёт, 
маданият яшаса, миллат яшаши мумкин-
лигини унутишга бизнинг асло ҳаққимиз 
йўқ”, деган эди. Шу маънода, адабиёти йўқ 
миллатнинг тарихий хотираси бўлмайди. 
Бундай миллат одамлари қандай яшага-
ни, нима деб ўйлагани, нимага интилга-
нини ҳеч ким билмайди. Абадий йўқликка 
маҳкум. Адабиёти бор халқнинг тарихий 
хотираси жуда бой, руҳи бақувват бўлади. 
Кўнгил бўлади бундай халқда. Биз доим 
халқимиз меҳмондўст, бағрикенг, деймиз. 
Бу хусусиятлар қаердан пайдо бўлган? Бу-
ларнинг барчасини адабиёт туҳфа этган. 
Атойи, Лутфий, Навоий асарларини ўқи-
сангиз, худди бугунги кун ҳақида ёзилган-
дай ҳайрон қоласиз.

Айтмоқчиманки, адабиёти бор халқ ўзи-
нинг кимлигини англайди. Ўзбек адабиёти 
наинки кўнгилни ўстирадиган, балки бир 
ёғи бориб қадим мозийга, Яратган илҳом 
берган улуғ инсонларга бориб туташади-
ган буюк адабиёт. Охир-оқибат бу адабиёт 
устоз ролини ўйнайди. Биз — шоир, ижод-
кор халқмиз. Заминимизда шеърият чуқур 
илдиз отган, ривожланган. Ҳатто илмий 
асарлар ҳам шеърий йўсинда ёзилган. Ма-
салан, Абу Али ибн Сино асарлари. Ёки 
тасаввуф илмининг ёрқин намояндаси Ҳаз-
рати Хожа Аҳрор валийнинг прозада ёзил-
ган “Волидия” асарини Бобур Мирзо нас-
рий эмас, назмий усулда таржима қилган. 
Бобур асар шеър орқали тақдим этилса, 
одамларнинг кўнглига тез ва теранроқ етиб 
боришини англаган. Шу боис, одамларни 
янги, мукаммал босқичга, инсониятни ко-
миллик даражасига чиқишга ундайдиган 
буюк воситалардан бири бу — шеърият, 
адабиёт.

Адабиётсиз одамлар мисоли робот. 
Пул топади, ейди, ичади, умрини ўтказа-
ди. Адабиёт кирган юраклар эса ҳаётнинг 
мазмун-моҳиятини чуқур англайди, гўзал-
ликлари, машаққатию залварини чуқур 
ҳис қилади. Уларнинг ҳаёти ёруғ юлдуз 
мисоли нур таратиб туради. Навоийнинг 
ўтганига 500 йилдан ортиқ вақт бўлди. 
Ҳозиргача буюк шоирнинг таваллудини 
нишонлаймиз. Энг муҳими, халқимизни 
Худо ёрлақаган, катта истеъдодларни 
доим Аллоҳ бериб туради. Бунинг нати-
жасида катта шоирлару адибларимиз 
етишиб келаверади.

Ҳозир инсоният қизиқ даврни бошдан 
кечиряпти: янги технологиялар — теле-
фон, интернет ҳаётимизга кириб келди. 
Бу — замон талаби. Лекин биз телефон-
га термулиб, адабиётни унута бошладик. 
Телефонда информация билан энг қулай 
усулда танишиш мумкиндир, лекин бу 
кўнгилни ўстирмайди. Ахборот минг қил-
саям, ахборот-да. Инсон бу дунёда нима-
лар кечаётганини ахборот орқали англаб 
боради, холос. Кўнгилдаги эҳтиёжни ада-
биёт қаноатлантиради. Руҳиятни адабиёт 
янгилайди. Халқимиз ўқийдиган, англай-
диган халқ. Ҳамма халқда ҳам муайян 
қатлам туфайли жамият илгари одим-
лайди. Энг катта қатлам — кўзга кўрин-
майдиган, билинмайдиган, пулдорлардай 

муҳташам иморат қуриш қўлидан келмай-
диган мана шу одамлар, яъни зиёлилар 
адабиётни яратади.

“Адабиёт замон билан ҳамнафас” 
деган гапни теранроқ тушунмоқ лозим. 
Биз кўпинча бу фикрни ёнимизда умргу-
заронлик қилаётган  замон одамлари ва 
воқеаларини қандай қилиб қоғозга му-
каммалроқ тушириш деб биламиз. Аммо 
бу жараёнда адабиётнинг ўзи қай тарз-
да ўзгариши лозимлиги ҳақида деярли 
фикрламаймиз. Қаҳрамонлар феъл-атво-
рини яратиш, ҳаётни бадиий бир тарзда 
китобхонга етказиш кераклиги ва шунга 
ўхшаш уч-тўрт муҳим адабий қонуният-
лар қобиғидангина қараймиз. 

Албатта, соф реалистик адабиёт нуқ-
таи назаридан бу жуда тўғри. Бироқ янги 
замон тасвири энди фақат бу ўлчамдаги 
қонуниятларга сиғмайди. Чунки замон 
билан нафас олаётган адабиётнинг ўл-
чамлари ҳам бошқа манзара кашф этмо-
ғи лозим.

Абдулла Орипов шеъриятини тасав-
вур қилсангиз, у адабиётга ўзининг лек-
сикаси, ўзининг оҳанги, янги сўзлари 
билан кириб келди. У сўзлар шоиргача 
адабиётимизда жуда кам ишлатилган. 
Ўзининг сўзлари, ўзининг оҳанги билан 
кириб келдики, бунинг натижасида ада-
биёт шу сўзларни ўзлаштирди. Бу сўз-
ларни ҳозир ҳамма ишлатяпти. Абдулла 
Орипов ёки Рауф Парфи ўзининг услуби 
билан адабиётимизни қанчалик бойит-
ганини тасаввур қилинг-а! Кеча ўтган 
одамлар ҳақида гапиряпман. Шукур Хол-
мирзаев адабиётимизга қанча сўз олиб 
кирди. Масалан, транспорт маъносидаги 
“улов” деган сўзни Шукур Холмирзаев 
адабиётга киритган. “Шаҳарга кетиши-
мизга улов йўқ эди”, дейди ёзувчининг 
бир қаҳрамони. Ёки Неъмат Аминовни 
олайлик. “Елвизак” деган сўз бор, илга-
ри “сквозняк”, дейиларди. Ҳозир ҳамма 
“елвизак”, дейди. Бунда Неъмат Ами-
новнинг ҳиссаси катта. Айтмоқчиманки, 
истеъдодли инсонлар халққа жуда кўп 
билим беради.

Ўзбек жуда катта халқ. Ҳар жойда ҳар 
хил шевада гаплашадиган, турмуш тарзи 
бир-бириникидан фарқ қиладиган ҳудуд-
ларимиз жуда кўп. Хоразмга борсангиз, у 
ерда уйларнинг қурилиши водийдагидан 
фарқ қилади. Сурхондарё, Қашқадарёда 
одамлар қанақа яшайди — деярли ҳеч 
ким билмасди. Тошкент атрофи, водий-
дан чиққан жуда кўп адибларимиз буни 
ўзига хос тасвирлаган. Адабиётга Шукур 
Холмирзаев келди-да, бирдан жануб-
нинг сўзи, гапириши, туриши, ментали-
тети, ўзига хос мардлиги, тантилигини 
қандай бўлса, шундайлигича ёзиб кўр-
сатди. Масалан, бир асарда икки синф-
дош учрашуви баён қилинган. Бир йигит 
имтиҳондан йиқилиб, қишлоғига қайтиб 
келаркан, яхши кўрган қизига “салом 
бердик”, дейди. Қиз “алик олдик”, дея 
жавоб қайтаради. Сал истеҳзо, сал шўх-
лик, сал сир бой бермасдан гапиришни 
қаранг-да. Бу бошқа вилоятда учрамай-
ди. Одамлар ҳаётига ана шу ранг-ба-
рангликни адабиёт олиб кирди. Одам-
лар ўзини адабиётда кўра бошлади. 
Ҳақиқий, реалистик адабиётимиз пайдо 
бўлди. Реалистик адабиётга қадам қўйи-
шимиз жуда катта босқич. Ҳатто шеърда 
ҳам реализмнинг романтика, фантасти-
ка аралаш пайдо бўлиши бу ниҳоятда 
муҳим воқеа. Реализм адабиётимизда 
деярли йўқ эди. Ҳаётий бирор воқелик-
нинг асарга киритилиб, мустаҳкамла-
ниши одамларнинг ўзини адабиётда 
кўра бошлаганидан далолатдир. “Мана 
бу менинг ҳаётимга  ўхшаркан”, деган 

тасаввур пайдо бўлади. Одамлар ада-
биётда ўзини таний бошладими, демак, 
бу яхши асарлар юзага келди дегани. 
Зеро, бир ҳақиқат тобора аён бўлиб 
боряпти: фақат сўзга кўчган нарсаги-
на реалликка айланади. Мана шундай 
катта адабиётимиз пайдо бўлганидан 
хурсандман. Ҳатто шеъриятимиз реал-
лашди. Шеъриятимизда тасвир деярли 
йўқ эди. Одамларнинг қиёфаси, табиати 
аниқ намоён бўла бошлади, кинодагидек 
кўз олдимизда гавдаланди. Муҳаббат-
нинг, ҳижроннинг, айрилиқ, учрашувнинг 
аниқ тасвири бор экан-ку, деган гаплар 
шеъриятимизда пайдо бўлди. Одамлар 
шеърда ҳам ўзини кўрди. Навоийнинг 
ғазаллари, достонларида воқелик аниқ-
тиниқ ифодаланган, худди кинодагидай 
мукаммал тасвирланган мисралар жуда 
кўп. Замонавий адабиётда мана шунинг 
пайдо бўлгани қувончли. Бу жуда ҳам 
муҳим.

— Ижодингизда бошқаларникига 
ўхшамайдиган ўзига хослик мавжуд. 
Ана шу шиддат адабиётда кўплаб ис-
теъдодларнинг майдонга чиқишига 
асос бўлди. Ижод аҳлини ўзига ром 
этган омил ҳам, назаримда, шеърла-
рингиздаги теран дард, ўзликни анг-
лаш изтироблари. Шу ўринда Ҳазрат 
Навоийнинг “Кўнгил ичра ғам камлиги 
асру ғамдур, Алам йўқлиғи дағи қат-
тиқ аламдур”, деган мисралари ёдга 
тушади. Шеърларингизда акс этган, 
шоир ўзининг юксаклигида туриб кўр-
ган-кечирган изтироблар нималардан 
иборат?

— Одамнинг битта ўзи ҳаётини, тақди-
рини ёзишни уддалай олиши — бутун жа-
миятнинг дардини ёзиш билан баробар. 

Чунки жамиятда кечаётган воқеалар, та-
лотумлар, ҳаттоки ривожланиш ҳам унинг 
юраги, кўнглию руҳияти оралаб, баъзан 
эзиб, босиб ҳам ўтадики, асло беиз кет-
майди. Алалоқибат шеърга, бирор-бир 
асарга асос бўлади. Навоийни бир ўқи-
сангиз, муҳаббат ҳақидаги гапларга кўп 
дуч келасиз. Ёки Заҳириддин Муҳаммад 
Бобур ижодини олинг. Эрталаб бир сат-
рини ўқиб келаётувдим: “Шоҳмен, вале 
сенга қулдирмен”. Маҳбубасига қарата: 
“Сенга қулдирман”, дейди. У ҳам инсон. 
Муҳаббатнинг олдида ҳукмдорлик тахти 
нима бўлибди, деган гап бор. Кейин Худо 
берган истеъдод бор. Буни англаш жуда 
қийин. Буни Навоий жуда яхши англаган. 

драматургия адабиётнинг алоҳида тури. 
Лекин ниҳоятда қийин йўналиш. Проза 
ёзадиганлар баъзан ўзининг муаллифлик 
ишини олиб келади, аммо улар драмага 
яқин келиши ниҳоятда қийин. Прозада бе-
малол ўқиладиган асарнинг муайян қис-
мида пайдо бўладиган тугунларни кўрса-
тишга театрнинг вақти йўқ. У томошабин 
билан юзма-юз турибди. У икки соатда 
ҳамма нарсани ҳал қилиб, томошабинни 
ё йиғлатиб, ё кулдириб чиқариб юбори-
ши керак. Бунинг учун алоҳида истеъдод 
керак, деб ўйлайман. Энди англасам, бу 
иқтидор жуда камёб бўлар экан.

Чунки ўзим Ўзбек миллий академик 
драма театрида хизмат қиламан. Ёш 
адибларга “Бирор нарса ёз”, деб буюртма 
берган пайтларим бўлди. Лекин камдан-
кам одам буни уддалади. Драматургия-
мизда ҳақиқий драматурглар ниҳоятда 
кам. Азалдан шундай бўлиб келган. Ўз-
бек адабиёти тарихида Ҳамза Ҳакимзо-
да Ниёзийда шу хусусият бўлган. Иззат 
Султоннинг пьесаларида ҳам кузатилган. 
Ҳозирги драматурглар орасида Наман-
ганнинг Чортоғида яшайдиган Нурилла 
Аббосхон деган ижодкор бор. Шу қоби-
лият унда бир оз кузатиляпти.

Мен фаолият юритаётган отахон 
театрнинг талаблари ҳам катта. Драма 
ёзиб келадиганлар бўлади, аммо театр-
нинг талабига жавоб берадиганлар, 
бирдан келиб, катта бир асарни тақдим 
қиладиганлар кам. Бир ёш ижодкор ки-
риб келди. Дастлабки ишлари яхши эди, 
аммо кейин бўшашди. Ўзига талабчан-
ликни йўқотди. Бу — фожиа. 

Адабиётда ишбилармонлик кетмай-
ди. Айрим дўстларимиз ҳам ишбилар-
мон қиёфа касб этди. Улар учун театрда 
спектакль қўйиб, бир-икки сўм қалам ҳақи 
олиш яхшироқ бўлиб туюлди. Адабиёт 
эса мутлақо бошқа олам. Сидқидилдан 
меҳнат қилган одамларни яхши кўради. 
Чин кўнгилдан ёзишни ёқтиради.

Бундай ўйласа, адабиёт Парвардигор 
инъом қилган туҳфа-да. Уни бошқа туйғу-
лар билан қориштириш ниҳоятда бемаъ-
нилик.

— Бахшиёна туркуми — ижодингиз-
нинг гултожи. Айниқса, Алпомишнинг 
маънавий ҳаётимизга қайтишини ноёб 
адабий ҳодиса, дейиш мумкин. Алпо-
миш миллий ғурур тимсоли. Бугун ана 
шу ғурур ёшларимиз қалбида қанчалик 
илдиз отмоқда? Сизнингча, бугун кўз 
олдимизда шундай достони бор халқ 
сифатида кўкси баланд авлод шакл-
лан яптими? 

— Мен 10-15 чоғли ёшларга сабоқ бе-
раман, ҳамма ёшларга эмас. Шу сабаб, 
улар ҳақида бирор нарса дея олмайман. 

Яқинда Қодир бахши ҳақида эссе 
ёздим. Ўшанда бахшиёна ҳақида кўп 
гапларни айтдим. Ўзим болалигимдан 
бахшиларни севиб эшитганман. Шунинг 
таъсирида бўлса керак, кейинчалик бах-
шиёна туркумида кўп шеърлар ёзилди, 
унинг алоҳида мухлислари шаклланди. 
Қўшиқлар яратилди. Айни пайтда шу мав-
зудаги 50 га яқин шеърим бор, кейинча-
лик бу йўналиш жанр сифатида шакллан-
ди. Ўша пайтда кўплаб шоирлар шу йўлда 
ижод қила бошлади. Халқ оғзаки ижодига 
жуда яқин бу шакл яйраб, оғзимизни тўл-
дириб айтиладиган одми шеърлар, лекин 
яхши йўлда ёзилган. Бу жайдариликнинг 
ичига маъно қўшилганидан кейин бошқа-
ча кўриниш олади.

Туркумнинг хорижда ҳам мухлислари 
кўплиги мени қувонтиради. Бу — ҳамма 
ўқиса бўладиган шеърият. Уларда Ватан 
ҳақида ҳам зўр гаплар бор.

— Биз Усмон Азим деганда катта 
шоир, етук драматург, ўз услубига эга 
ажойиб ёзувчини кўрамиз. Ижодкор 
сифатида сизга қувват бериб турган 
асл манба нима? Буни бир сўз билан 
нима деб атаган бўлардингиз?

— Нима куч беради, билмайман. 
Ростини айтяпман. Парвардигор ум-
ринг бўйи шу ишни қиласан, деб 
 яратган бўлса, демак, у ишни ташлаб 
кета олмайсиз. Ҳеч қачон. Шу иш би-
лан шуғулланмаган кунлари ўзингиз-
ни жуда ғариб ҳис қиласиз. Халқ учун, 
Ватан учун ёзяпман, деган гаплар 
айтилавермайди. Ўз-ўзидан шундай 

 бўлиб чиқади охир-оқибат. Сиз агар 
бир шахс бўлсангиз ва бу шахс Ва-
танни соғинса, Ватани билан юзма-юз 
кўришишни истаса, қиёфасини ўзича 
тасаввур қиладиган бўлса ёки бошдан 
кечираётган изтиробини гўзал шаклда 
бошқаларга юқадиган, бошқаларнинг 
кўнглига бориб етадиган тарзда айтиш-
нинг маромига тушган бўлса, эҳтимол, 
ана шу ижодкорга куч берар. Аммо 
бу мақомга ҳам етиб келиш керак. 
Худо берган истеъдодни доим тоза-
лаб, улғайтириб туриш зарур. У ўси-
ши лозим. Буни фақат кўнгил билан, 
руҳ билан ўстириш мумкин. Тўхтовсиз 
мутолаа, ўқиб ўрганмоқ лозим. Яхши 
бир китобни ўқисангиз ҳам кўп нарса-
лар бошингиздан кечгандек, бўлади. 
Ҳолбуки, у бошқа китоб, аммо сизнинг 
умрингизда кечган воқеалар кўз ол-
дингизда гавдаланади. Ҳаёт сувини 
ича бошлайди. Ҳаёт суви қалбингиз-
дан сизиб, ғулғула берганидан кейин 
шеърингизга киради.

Шеър — Худонинг бир инояти. 
Уни қандай ёзиш кераклигини 
одам билмайди. Аввал ҳам 
кўп такрорлаганман ва яна 
қайта айтаман. Кимдир менга 
илҳом келар экан, деб ўтирса, 
ҳеч қачон ҳеч нарса келмайди. 
Ҳаваскор шоир шундай 
қилиши мумкин. Лекин 
профессионал шоирнинг 
чўнтагида илҳом бўлади. У 
қоғоз ва қалам билан рўбарў 
бўлганида, албатта, илҳом 
келади. Энг яхши шеърлар, 
аслида, бадиҳа шеърлар. 
У ёзилаверади. Охирига 
етганда воҳ, мана яратилди, 
дейсан. Сен, ҳолбуки, қоғоз 
ва қаламни қўлингга олгунча 
бу шеър ҳақида ҳеч нарса 
билмасдинг. Менга куч 
берадиган нарса ҳам эҳтимол 
шудир.

— Ўзликни англаш изтироби инсон-
га нима беради?

— Биз озодлик, эрк ҳақида гапирамиз. 
Бунинг чегараси қаерда эканини ким би-
лади? Фақат Яратган билади. Аллоҳни 
англаб бориш жараёни қандай яхши! Бу 
йўлда озодликни, ўзингни англаб бора-
сан. Бу дунёнинг бир даҳшати бор: одам-
лар ўзлик нима эканини англамай ўтиб 
кетади. Ўзини тушуниб бориш — буни 
гапириб, тушунтириб бўлмайди. Буни фа-
қат шеър ёзиб тушунтириб бериш мум-
кин, холос. Гапирган билан нимани анг-
лайди одам. Мана шундай жойда, оддий 
сўзлар билан айтиб бўлмайдиган жойда 
шеър пайдо бўлади. Мана шу жойда шу 
туйғу ичингда турибди, буни сўзга туши-
ра олсанг, маҳоратинг етса — шундагина 
сен англайсан, демак, шоир ўз вазифаси-
ни бажаряпти. Аллоҳ буюрган, бандасига 
истеъдод бериб “Сен энди шеър ёзиш би-
лан шуғуллан”, деган ўринлар бўлади. Шу 
ишорани англаб, умрни шунга ростлаб, 
ҳаётни шу асосда қуриб яшаган ижод-
кор бахтли ижодкор. Чексиз эрк ўшанда 
келади. Ўзликни топиш ҳам шунда кела-
ди. Ижодкор сифатида ўзига қандайдир 
ишонч ҳам пайдо бўлади. Ижодкор жуда 
нозик хилқат. Ўзидан норозилик туйғуси 
доим бўлади. Шу туйғу бўлмаса, ёзга-
ни сифатли чиқмайди. Шубҳаси кучайиб 
кетса, “Мен ўзи ёза оламанми?” деса, 
ёзолмай қолади. Бундай одамларни ада-
биётда кўп кўрганман. Илмли, билимли, 
ўқимишли одамлар адабиётда каттароқ 
иш қилолмай кетган. Чунки ғайрати, ши-
жоати етишмаган. Кўнгилдаги шубҳаси 
каттароқ бўлган.

Қўрқмай ижод қилган, ёзишни қисмат 
деб билган инсонни эса ўзликни излаш 
изтироби тарк этмайди. У нимани ахта-
риб югурмасин, фақат ўзини қидиради. 
Ўзини кашф этиш, кашф этса-да, фош 
этиш қийин иш. 

“Янги Ўзбекистон” мухбири
Рисолат МАДИЕВА 

суҳбатлашди.

АДИБ ВА ЖАМИЯТ
Ҳақиқий адабиёт санъаткорлик завқи 
билан яратилган гўзал, муҳташам асар 
демакдир. Кучли шахсият, бетакрор 
услуб, катта истеъдод ва илҳом билан 
ёзилган асарларгина миллатнинг 
руҳини кўтаради, кўнглини ўстиради. 
Ярим асрдирки, адабиёт ривожига 
алоҳида таъсир кўрсатиб келаётган, 
вужудида ростлик ва мардлик муқим 
жой эгаллаган, асарларида инсон 
қалбининг жуда катта эврилишлари ва 
халқимизнинг асраб қолиниши керак 
бўлган оҳанглари ўрин олган бетакрор 
қалам соҳиби, Ўзбекистон халқ 
шоири Усмон Азим билан суҳбатимиз 
ижоднинг халқ ҳаёти, турмуш тарзи, 
ўтмиши, бугуни ва келажагидаги ўрни, 
мавқеи хусусида бўлди.

АДАБИЁТИ БОР ЭЛНИНГ  
РУ²И БА¯УВВАТ БªЛАДИ

УСМОН АЗИМ:

Ҳазрат айтади:
Демангиз, аҳбобким, қилмасмусен 

бас йиғламоқ,
Ким, манга тенгри насиб этмиш 

туганмас йиғламоқ.
“Менга Тангри тўхтамайдиган, туга-

майдиган йиғи берган, фиғон берган”, 
дейди. Бунинг тагида жуда катта гап бор. 
Навоий “йиғламоқ” деб айтаётган ҳоди-
санинг ўзи аслида катта илҳом, катта 
истеъдод. Чунки Худо берган одамгина 
кечинмасини таъсирлироқ, бошқалардан 
кўра теранроқ, юксакроқ кўради. Шунинг 
натижасида ўлмайдиган асарлар пайдо 
бўлади.

Мени шайдо қиладурғон бу
 кўнгилдур, бу кўнгил,

Хору расво қиладурғон бу 
кўнгилдир, бу кўнгил,

— дейди Мавлоно Лутфий.
“Хору расво қиладиган” — оддий сўз-

лар, лекин унинг маъносини бир чақиб кў-
ринг. Нега хору расво қилади бу кўнгил? 
Бу хорлик — бошқача хорлик. Одамлар 
ёзиш йўлида ана шундай хорликларни 
бошдан кечирган, не-не катта ишларни, 
не-не мансабларни ташлаб кетган.

Саволингиз аввалида ортингиздан 
эргашганлар ҳам бор, деган маънода га-
пирдингиз. Нимага эргашади? Чунки ме-
нинг кўнглим яланғоч. Мен сидқидилдан, 
ёлғонсиз туйғуларни ёзганман. Ёлғонсиз, 
тушуняпсизми? Ёлғон қўшилган жой ҳам-
ма вақт тез дарз кетади. Бошида жуда 
силлиқ қилиб қурилган бўлса ҳам, кейин 
дарз кетиб, уваланиб тушади. Ёлғон сўз-
нинг эртанги кунга келтирадиган фожиаси 
шундаки, у ўтган одамлар, воқеалар ва 
давру давронлар ҳақида эгри “ҳақиқат”-
лар қолдиради. Истеъдодсиз  одам ёзган 
сўз — ёлғон сўзнинг ўзгинасидир. Лекин 
ҳақиқий туйғулар умрбод қолади. Одам-
лар сезади: шоир муайян сўзни самимият 
билан ёзяптими ёки “Ҳа, энди бир шеър 
ёзиб ташладим-да”, дейдими? Лекин бу 
самимиятгача анча йўл босиб келиш ке-
рак. Умрни, жонни, ҳаётни бағишлаш ке-
рак. Бу ҳамманинг қўлидан келмайди.

— Драматургия соҳасида сиз ёзган 
пьесалар халқимиз учун маънавий 
маёқ вазифасини ўтаб келаётир. “Кун-
дузсиз кечалар”, “Алпомишнинг қай-
тиши”, “Бир қадам йўл”, “Ўтган замон 
ҳангомалари”, “Адибнинг умри”, “Бахт   
қуши”, “Синфдош” каби асарларингиз 
саҳна юзини кўрган. Улуғ ватандошла-
римиз Амир Темур, Файзулла Хўжаев, 
Чўлпон, Ойбек образларининг қайта 
жонланишида хизматингиз катта. Дра-
матургиянинг ўзига хослиги, машаққа-
тию залвари нимадан иборат?

— Мен драматургияга келишим керак 
эди, деб ўйлайман. Аввал ёзганларимни 
ўқиб, менга драматургиядан ҳам наси-
ба берилган экан, дейман. Драматургия 
адабиётнинг бошқа турларидан жуда 

фарқ қилади. У шеърга яқинроқ. Томо-
шабин театрга келаркан, кўз олдида янги 
бир ҳаёт кўрсатилади. Драма тўрт-беш 
дақиқада томошабинни ўзига жалб эти-
ши керак. Бўлмаса, томошабин залдан 
чиқиб кетади ёки ҳафсаласи пир бўлади. 
Шу боис, сюжетни таранг қилиб олиб ке-
лиш керакки, қаҳрамонлар гапираётганда 
томошабин ўзини кўрсин. Залдагилар-
нинг кўпи саҳнада янграётган сўзларни 
айтмагандир, лекин айтиши керак бўл-
ган, кўнглидан ўтган гаплардир, эҳтимол. 
Ўшани топиб айта олиш ва уни томоша-
биннинг, ижро этаётган санъаткор ва ре-
жиссёрнинг кўнглига сола билиш алоҳи-
да истеъдодни талаб қилади. Умуман, 

QR-кодни сканер қилиш орқали видеога ўтинг!


